Paulsh ROME kuhtée
akchiwakiialaxuahcheesh
ala kuss
baawaalaatdeehcheesh
hinné koodk.

“Shéotaachi?” hek Paulsh.

Paul huum Christ Jesus akbaahilaktuash biik.

Akbaatatdia kon bacheeiiaxpiluupuum ala chilakappéesh
ko bii hawéhchek. Deéla kih bii pattak bilaxpaake bii
chiweéhchewiak Baleiichiweeitcheesh balee héelass
htiuhcheesh. 2Baa baapiisko Jesus awé it kuss huusséesh
Akbaatatdia ko Baleiichiweeitcheesh baa éhchehchewiam
baapanmasshiptiua Akbaatatdia ammaaihchildakuuhcheesh
Baawaaladchim Baaxpéesh kiih awtuan baaladchihchek. 3Hinna
Baleiichiweeitche beesh Akbaatatdia Baxxiilaattiuash Jesus
Christ is baaaliichiwéesh kodk. Jesus hinna awé aakeen bishéesh
Bacheeitchikaashim David huuash is filannee ko hawak. 4Heeht
Akbaatatdia ddakbachee bale shée koon kaka chiléhkaak an
baatchdachkaashe ii diam dédakbachee kéosh baaxpaakadshim
kal ii xfassaahchek. 5Heem Jesus Christ bii kulustawakuim
Akbaatatdia bii pattak bacheeiiaxpiluupeesh ko bii héeleen
dtusaak ii bii anniihiissaahtaa bii dadsdeeak Jews ak kootassee
ah6éom déiashe baaxxiiolak Jesus is baa al iichiweeitche
kalattuulak kuah al iliiash dialuulak 6 Rome ak koolé diiluh Jesus
Christ kon dii chilakappék dii adulak hiliachik.

7Heem Rome kuhtaa bilaxpdakeesh hinna baawaaladcheesh
akchiwakiia diilun diiluss déewahchek. Akbaatatdiash dii
ichissak dii ildak is bilaxpaake ko dii achihchewiak.
Hilish Baksdaush Akbaatatdia dak Baxxiilaattua Jesus
Christ dii dadsdeealakuuak an dii bilaxpaakuuash
baakoon itche dii dahktdhcheih.

Paulsh Akbaatatdia kuss chiwakaak “Ahéoh.” hek.

8 An baa dahkalattuuash ii ilAaum awé kootaa ii dii asfituuk.
Heem hinna baawaalaicheesh bassaachiahte bas Akbaatatdia
kusséesh “Ah6oh.” baawalakuuk. Hinna an diawee Jesus
Christ kon bii koochéehchek. 9Hinna ammaa ala sheewée
koottaahiluuk. Heem Akbaatatdia éhchek. Bahchiwakiit
kakkan dii bahkalaaxtassaailuk. Akbaatatdia baa diawaawakak
daakbachee is baaaliichiwée baleiichiweeitcheesh bih alaxalaa
déewahcheesh ko6wahchek. 10Haak kala chii hinné kah kuss
baakaalik. “Eehkuhtee kuss baaléewiawee kootdhkaawakuh.”
baaik. Aalaa kootiihmaachik. 111i dii awakaa bodéwisshe dii
awaxpak baliilichkissak Akbaatatdia bii chtiuss baa hilak ii
dii kuxstulak ii an dahkalattuua kannaa dalasatchutuulak
baliachik. 12 Ta xuh itchihk diiluss ashbinmaanmiawuum an
bahkalattuuash ii bat shéess biichiweewook. Kalako ii an bat
bahkuxstiua ko6k. 13Deéla hinné élahkuulak baliachkaashik.
Bakupkaateen kal ahti aa éehkuss baaléewiawaak baawéet
kalakoon biipbisak baaikeet bii daxtaachik. Eehkussee
baaléewiawaak dii héeluua ham Jews ak kootassee ihée ham
Jesus kalattuulak baliachik. 14Haak Jews ak kootassee xaxta
kusseé baleiichiweeitcheesh Akbaatatdia bii chiweéhchek
Greek koota dak ak kootassaa dak ak baa chimmak ii
baa éhche dak ak kootassaa dak. 15Kal iwahkootam ii
biiwaachissaak eek Rome kuhtée Baleiichiweeitcheesh bih dii
iikukkwahchewiawuuk.

Baleiichiweeitcheesh kalako ii baa baatchaache kootauk.

16 Baleiichiweeitcheesh dak an baatchiache dak ii
bilaxpaakuum Christ kalattuuash Akbaatatdia kon ii
iléeihmaachik. Koochihkaa Jews kootéesh baleiichiweeitche
iikukkak dioosh Akbaatatdia kon iléek. Kalakoon
Jews ak kootasseesh kih iléek. Hinna iwahkooteesh

Baleiichiweeitcheesh bulusshichissaak Christ ammaa an

diash ii biichiweéwiik. 17Heem hinna Baleiichiweeitcheesh

ii Akbaatatdia ii baa xiassaahchek an balee ikee an balee
annawéesh an baa bahkalattuuwasseesh kukaa aa al uhpé
aawiiosh. Iwak ii koochéesh Christ an bahkalattuuash
kuttachik. Baawaaladchim Baaxpéesh awtiuan an baalaatuuash
iwak koottaahilim ii éwahkuuk. Hiliashiiok. “Bilaxpdakeem

bii kalatchelak annAmmahkaak hilaa bilaxpaaktaahilak an
bilaxpéake ii baa koochihtiihmaachik.” huuk.

Akbaatatdia an balee ikee biixaxta
balee ak baa kxawiihilik.

18 Jews kootassuum baa kalattuuleetak batshtioosh
Akbaaatdia ala koottaahileesh éhchewiassaak hawéese
éhchehchewiassuuk. Kalako ii iixaxtia baa kxawiia
diailuk. Akbaatatdia ilissdachkaashe ii chilasshihtak
datchishkaashbiak. Baakukkoon Akbaatatdia ii baa
xiassaahchek. 19Heelak hileen bilaxpdakeesh baa
baatchaatdiak aaahkuohmaachik. Ii kootéesh Akbaatatdia
bilaxpaake al éhcheilush daacheesh heem hileen
bilaxpaakeesh kuk kal éhkuum kuss ihchi xfassaakaasshek.

20 Akbaatatdia hinna awé diawasseesh kukaataahilia

an baatchaachim ii baa koochihtéesh dak ala kootam
baaxpéesh dak awédkaassuuhtaa éwahchetaahinmiawuulak
kootiihmaachik. Heem Akbaatatdia awé dakeen ammaa diash
bilaxpaakeesh kal ii éhcheilush daachik. Heem “Akbaatatdia
bik baalaaxtataahilik.” huulak ii biisshiwioolak kuk baaleetak.
21Heem Akbaatatdia ala kooté éhkuuk. Heehtaa ammaa

an diash ii chikittaakuussaak kusséesh “Ahéoh.” hessuuk.
Itchihk an baa dasshihttiua ihdattaak kimmaam chihpashdak
ko kala koottiuk. Akbaatatdia al éhchehche éhchewioolak
aliilquleetak.

22Kal iwahkootuum kootaa it “Baa éwahkuuk.” helitdelelok.
Chiwtsaauleetak baa ala koottaahile éhchewioolak
aliilauleetak. 23 Kootda Akbaatatdiam ii baa koochihtéesh ko
kuss chiwakiissaa itchihk bilaxpaakdia xuh dakdakdia xuh
baaaxuawishdia xuh faxassaaliak ko kuss chiwakiilitdelelok.

24Deéla daasalakoottuash kikkan baa ala kxawiiash
kooum haaksee Akbaatatdia daasannialiahchek. Heem hileen

bilaxpaakeesh kannaa batshtak iin bach kussadu axtioo
aak baa an dusshitdiak daahkuuk. 25Haak Akbaatatdia ala
koottaahileesh kuk kan kalatchewiassuuk. Itchihk bale
biissheesh ko kalattuuk. Akbaatatdia baa an diash ko kuss
chiwakaak Akbaatatdia iiaxta kuk kuss chiwak{iissuuk. Heeht
kukkala ko ddasheesh baaxxiio ii baa koochihtiish daachik.
Kootiih. Ahdéoh. 26 Jews ak kootasseesh baa ala kxawiihilak
baa an dusshitdiak koowéewioolahtaa baaleetam Akbaatatdia
koochéehchek. Kalako ii batée ala xatdau ko kala koottiuk. Haak
biahtaa kah kala koottiuk. Heem kuk kan baa ihiattaahilik.
Kalako ii Akbaatatdia dGusaak déek. 27Haak bachéesh kih
bassdam bia ko kulutaxxaatuuhtaa koowiiak bachéesh iin
bach kussaiush kan baa an dusshitdiook. Heem Akbaatatdia
diakxawiikaasshek. Heeht {ilaa ihchi diook baa kxawiihiluum.
28 Deéla Akbaatatdia ala koottaahileesh hileen bilaxpaakeesh
éhchewiassaak kootaa dasshihchiwiassuuk. Heem Akbaatatdia
ilduhaawim déehchem kuk kan baa an dasshihtaatdo baa
kxawiia kala ko dasshihtak dioo ii chiwtisaau ptiook. 29Kal
iwahkootam baa an batshiiashiishiaahe chiwtsaau ilutchikuuk
baa aadchiahak bilaxpdakeet bach xawiiahkaak bach fahaahak
eétichissak baa dappiidhak bat baltiuak bach kiakaassaak bat
sheekaalak bach al iliiwisak 30bat baaik shiidk Akbaatatdia
dtupiook. Baa batchooléehkaak bach inndaulak xawiikaassaak
kootaa baa ialeetuuk. Ildaulak baatchaattaak kiikkan baa ala
kxawiishiishiaahe xaxta chiilak diook. Aksaaush ko6uht al
ilaau iikukktssuuk. 31Baa éhcheleetaatdelok. Kikkan baa ala
kxawiia akikassahke diook. Eehkoon baam diawiakaasaatdelelo
baaleettaahiliiluk. Is bilaxpdakuuahtaa ichisshissuuk. Kootaa
Aatche baa adu chiilakaauk. Baa éehkoon ialittad bat daasdeel
itbialichissaataahiluuk. 32 Akbaatatdia is baleiliiaakaxpisseesh
an baalaatuuash hilfashiiok. “Bilaxpaake iwahkootuulak
bakalaaliche bale shée kook.” éhkuuht it kootda diook. Kootaa
aalasshipaattiuk. Deéla hawéeseesh kiih koottut ii daasitchiiluk.

Akbaatatdia an baa chilasshihché

Baa ihdaum dahchilasshihtak ammaa ala kxawiiannioo
ii sheelakaaluulak kootaa diiluh ko6tduum dihchi
sheelakdaluuk. Dihch alachihpasshiwialuulak annduleetak.
2 Jews ak kootassuum baa ala kxawiia ko dioosh Akbaatatdia

kon sheekaannak baa ala ko6tdiam éwahkuuk. 3Hinna
iwahkooteesh kalako ii baa ihdate baa ihée ko aalaliiak
kalakoon diinnaxuoo dialuulak “Akbaatatdia bik bii
sheekaalissaataahiliihmaachik.” diliachissaataahilaalah.

4 Akbaatatdia baa dadasdeeakuuak daasatchuchkaasak dii
diakxawiiwiasseesh kalaaxtassaalah. Heem Akbaatatdia
dilduluua kusseéssaalah. Dii dadsdeeak dihkulupioolak
hiliachim élahkuuk. 5Heehtaa dalasuua chichatak dii
shiishtuum dihkulupiawialaassuuk. Heem Akbaatatdia ala
chilasshihché annawéelak bilaxpaakkootaa éhchehchelak
hilaa kan dii datchiishkaashiohmaachik. Diilaa an dihchi
dialuua axpilahkuuk. 6 Heehtaa ii ikuxxachia ammaa an
dialuuash Akbaatatdia ak bakalaa dia kodk. 7Bilaxpdakuum
daasatchutak ammaa an diaitchiiak koowéessaak ammaa

an dioo ii Akbaatatdia isitcheehchewiak ii shéeleetbioosh
Akbaatatdia an bilaxpaakiiwaakoochihte kutihmaachik.

8 Akbaatatdia bilaxpdakuum baa eétichissak baa aashtatak
al iliia kalatchessaak baa al ihaate ko diakaawioosh
ilissdachkaashe ii datchishkaashiihmaachik. 9 Akbaatatdia
bilaxpdakuum baa kxawiihilaaahkuuash xaxta
baailishehcheihmaacheesh kalako ii pAxpiohmaachik ddupta
Jews dak ak kootasseesh. 10Heehtaa bilaxpdakuum ammaa
an diaitchiiak koowéesseesh Akbaatatdia kon chikittaakuudk
baakoon itche daachihchek dtupta Jews dak ak kootasseesh.
11Kootak. Akbaatatdia an balee ikee biixaxtia balee bach
kuxxahchek.

12 Jews ak kootéasseesh baleiliiaakaxpisseesh Moses
bilikktiuash eéssuuk. Heem ammaa ala kxawiihiluuash ii
Akbaatatdia koon shia déehkaak baa ii baa koochihtéesh koon
ihdaxiiaihmaachik. Jews kuk baleiliiaakaxpisseesh éhkuum
ko ii chilasshihchiohmaachik. 13 Heehtaa baleiliiaakaxpisseesh
ak éhche Akbaatatdia al ikee ii annawissuuk. Deéla ak éhkaak
diakaaush kuttiche annawihchek. 14 Jews ak kootasseesh
baleiliiaakaxpisseesh dutchissuuhtaa shéon dioot an diailush
daachim daasawtuan éhkuuash ii xiassaahcheik. 15Kootak.
Baleiliiaakaxpisseesh daasawutiiko baaladtuuash ala xatdau ii
xiassaahchek. Heem ii ammaa dasshihttiuash ko aalifaaahkak
ta xuh 6hchiptaaahkuuk. 16 Heem Baleiichiweeitchim ii
baliiash ala shiiosh baapiihdakdak Akbaatatdia Christ Jesus

chtiiuss baa hildk bilaxpdakkootaa ammaa dasshihttiua dak
ammaa xiakaattaa dioo ii chilasshihchiihmaachik.

Jews kootéesh dak baleiliiaakaxpisseesh dak

17Diiluk dii shéotuu? “Bii Jew kootak.” daak
baleiliiaakaxpisseesh bidlaakaasuuk. Deéla “Akbaatatdia is
bilaxpdake biiluk.” daak ii dii iliiwaaisaalaailuk. 18 Haak deéla
baleiliiaakaxpisseesh élahkuum kan baa annawéesh kih
élahkuuk. Heem Akbaatatdia kan dii sdapdiahchewioolak kal
élahkuuk. 19Heem “Ak ishtaleeteesh kal ak dakaaelichéesh
biiluk.” daak élahchetaahilaatdelelok. Deéla ham ala
chihpashéesh it kooltuk. Heem “Bildakisshe ii baa
ikaalituuash biiluk.” duuk. 20 Baawaaladchim Baaxpéesh
dadum kukkan hinna baleiliiaakaxpisseesh élahkaak kan
baatach xaxta élahkaak baa ala sheeltua koottaahiluuk
diliatuuk. Jews ak kootassuum daasbaalaaxdahcheesh
“Baanmaliiwiawaalak anmeéwishik.” diliatuuk. Haak kootaa
baa éhcheleeteesh baakaatuulak ko kala ko6tdahcheesh
“Baachimmiwahchewiawaalak anmeéwishik.” diliatuuk.
21Heem ii baa ihée baachimmilahkuuhilak. Sdapii dihchi
baachimmilahchessuu? “Baa ataalissaalah.” daak kootaa
diiluk it baa atdaaluuk. 22Df{iluh hiliasheeluuk. “Bach
kataalissaalah.” duuk. Heeht diiluk dii sh6otuu? Deéla
“Hileen baa ihaalituum kuss chiwakaaush baa hamneetuum
bulupiook.” daak kootaa kooté ala kooltiuash awaastua kuss
baa atdaaluuk. 23 “Akbaatatdia baleiliiaakaxpisseesh Jews
biilun bilikkutk.” daak ii diliiwaaisaalaailuk. Heehtaa baa
ala sheé dialaassaa Akbaatatdia baannushitduuk. 24Hinna
iwahkooteesh Baawaaladchim Baaxpéesh awtiuan an
baalaatuuash hiliashiiok. “Hileen Jews ak kootasseesh
Akbaatatdia daasheesh ii ildak xawiikaassuuk. Ii koottiuash
Jews kooté baa ala kxawiiannialuum kodk.” huuk.
25 Akbaatatdia ammaa ikuchkeesh ii dialuulak Jews

kooté alaxatiau al ii dialuua itchik. Heehtaa Akbaatatdia
ammaa ikuchkeesh aladchiwissuulak Jews kooté

alaxataau al ii dialuua dii kuxsalakussaaohmaachik.

Heelak dialaassuulak aliatdeetak. 26 Jews ak kootassee

Jews kooté alaxataau ii diassuulahtaa kootaa Moses is
baleiliiaakaxpisseesh ammaa ala shéesh dioolak Akbaatatdia

al ikeesh kukkan hileen Jews kooté al ikee ko kala
kootak. 27Heem Jews ak kootassee Jews kooté alaxataau
ii diassuuhtaa hileen ah6om baleiliiaakaxpisseesh ammaa
ala shéesh dioosh diiluss hiliashiiok. “Akbaatatdia an dii
eéssuuash annawik.” heohmaachik. Kootak. Jews kooté
diiluk. Haak Baawaaladchim Baaxpéesh daduk. Heehtaa
baleiliiaakaxpisseesh diltasshishiiluk. 28 Bachéem hinna al
aaiaxtaaush kootam chuiuss déelahtaa ii Jew kootahchessaak.
Jew koottaahileesh axta ii xiassaassaak. 29Heehtaa
hawateem an bilaxpdakeesh dak ammaa dasshihchéesh dak
kulusshfilak bilaxpidake bdaxxiiassuulahtaa Akbaatatdia
koochéeihmaachik. Heelak Akbaatatdia Ilaaxbaaxpee daasé
kummiilithmaachik. Iwak ii Jew koottaahilim kodéihmaachik.
Baleiliiaakaxpisseesh kuk baaleetak.
Heehtaa Jews kootéesh akitchilaak an bilaxpdakuua
ittdak ak kootasseesh kuk kootassuuk. Haak hinna al
aaiaxtaau kootam ko ii Jews koottiuash chiiuss daaulak ko
heetashtidauk. 2Kootak. Biiluk Jews al ii binmiawuua ahtk.
Kala héele baatchdache Akbaatatdia al iliim baaxpéesh
bilikkuuak fassaawaak bahkuladulak hiliachik. 3Heehtaa
Jews kooté aho al iliiash diassuuhtaa Akbaatatdia al iliiash
it diataahiliihmaachik. 4Iwak koottéahilik. Bilaxpaake
xaxua biisshiiluk. Heehtaa Akbaatatdia kuk baa ala
shéesh dialaachik. Baawaaladchim Baaxpéesh awtuan an
baalaatuuash hiliatak
“Diliit an diliiash koottaahile bilaxpdake éhcheohmaachik.
Heelak dii ak aashtatdeetiihmaachik.
Baa sdapaatdak an baa ildauasheesh ishkawtiuan dii
chilasshihttulak diiléen baa daxsheelihmaachik.”
5Heeht ham hiliasheelitdeohmaachik. Aalaa bale
batshtia an diawuua ii Akbaatatdia baa annawée kannaa
xiassaakaassaahiik. Kootdak Akbaatatdia balee ilissdache
ii balee baa chtuss deehkadhnak baa ihaatchek he?
(Bilaxpaake an dasshihttiua iwak ko6htaa annawissaam
bik éwahchek.) 6 Iwak kiih baaleettaahilik. Akbaatatdia
biiluk Jews baa chilasshihchissaalak shéotaak awé aake
bilaxpdake chilasshihchik he? 7Heehtaa an bii biissak baa al
ihdatbeesh ii Akbaatatdia alasdashiiwaaxpeesh dak an baa
koottaahile dak kannaa xiassaakaassaak kalako ii bilaxpaake

Akbaatatdia ddashe baaxxiiaohmaachik. Iwak kootdak baa
ala kxawiiliawaahtaa Akbaatatdia ii bii eéssaaish daatdeetak.
8Iwak ii bilaxpdake ham bii batchooléehkaak bii iliitaak

bii hiliasheehkuuk. “Dia kootdak baa ihaatbaawahkuulak

ii Akbaatatdia itchihk aalda balee itchiiawilikkuuih.” huuk.
Heeht kal {ilaa ihchi kxawiiaok.

bilaxpaakdaht baa tatchileetak

9Heelak kootdak Jews ak kooté balee heetashtée?
Baaleettiahilik. Hilaa sheewéesh kook. Bilaxpaake xaxtia
Jews dak ak kootasseesh dak baa ala kxawiiash chiwtisaau
awtualam kal ii ihch aliilGuleetak. 10 Baawaalaachim
Baaxpéesh koon shiidk
“Bilaxpaake hawatkaatdaht baa tatchileettaahilik.
11 Haak {ilaa hawatkaatdaht baa ala kooté éhchewiassaak.
“Hil6sh Akbaatatdia bii koosahtakaatdak itchiihmaachik.”
hawatkaatdaht hiliachissaak.
Iwahkooteesh ikaalichissuuk.
12 Bilaxpaakeesh Akbaatatdia kuss iisaweessuuk.
Heem xaxtia kan baa haawaattuk.
Haak hawatkaatdaht baa itcheewiassaak.
Hawatkaatdaht kootassaak.

13 Uuwuuo shishioo ii ilishiak kiimmaam déeshishkuua
ammaa anndusaaum bilia hoppakaaush ko kala
koottauk.

Al ilaau ii baa kaailuk.
Iaxassee baa ddapxuua cheétiilushkuoo ko kala
koottiuk tuwuuosh ammaa iikusché.

14 Baa iiwaaxxua dak bale iliikxawiia
ii Guwuuo ilutchikak koon
iikustaalahkuk.

15 Heem iiwaachissaak baa
idxxohkaak baa dappeéiluk.

16 Haak shéon daau baa kxawiiak
baa daasxawiiaok.

17 Ko bilaxpaake koowate
an bilaxpaakuua
al ittaaahkuuash
alaaxtataahiluuk. Romans 3.13

18 Haak Akbaatatdia an baaxpéesh alaxaxxissuuk.” huuk.

19Heem Jews kootéesh baleiliiaakaxpisseesh xaxta
hawatuum ak isaawiaxséeleesh kuttatuum kal éwahkuuk.
Kalako ii Jews kooté kih baa ala kxawiihiluua ii
bifssaatbioolak baaleetak. Akbaatatdia an baa chilasshihchiish
daacheesh baak ii bilaxpaake xaxtia Jews dak ak kootasseesh
dak biixaxua ii balee chilasshihchiihmaachik. 201i kootéesh
sapéeolahtaa baleiliiaakaxpisseesh ammaa ala shiio
xaxta dioolahtaa Akbaatatdia al ikeen it annawissuuk.
Itchihk baleiliiaakaxpisseesh bilikkuuék ii ammaa
kxawiianniawuuash éwahkuulak hiliachik.

Akbaatatdia bilaxpaake ak annawihcheesh kook.

21Heehtaa Akbaatatdia an balee annawihchewiash kala
xiassaahchek. Heem baleiliiaakaxpisseesh ala hilitdeettaahilik.
Akbaatatdia ammaaihchilaakuuhche dak baleiliiaakaxpisseesh
koo6uhtaa shiiok. 22Heem Jesus Christ ala kalattuuash
Akbaatatdia kan bilaxpaake ii annawihcheesh kodk. Jews
koottu xuh kootassuulak Akbaatatdia iwahkootaakuuk
Jesus Christ ak kalatcheesh. 23Bilaxpdakeesh xaxtia baa
ala kxawiihiluuash ii Akbaatatdia alasdashiiwaaxpeesh
ikaawioolak anniihiissaak ala kootéesh ko6tdewioolak
baaleetiihmaachik. 24Heehtaa Akbaatatdia Christ Jesus
chiiuss baa hilak balee kulustawilikkuuak balee annawihchek.
An balee daasdeesh kalako ii filaa fiwishdeettaa diawilikkuuk.
25 Akbaatatdia ddakbachee awé dakass hiuhchem sapéelahtaa
kalatchelak is file kal ii baa ala kxawiihileesh kalaaxtakuuk.
Akbaatatdia ii koochéesh an baa annawéesh ko balee
6owiawiak. Heem anmasshiptiuash bilaxpdake ammaa al
ihaattaak ammaa kxawiihiluuash ikaahtaa daasatchuchihkaak
ak alaaxtéetdaak daachik. 26 Heehtaa hilaakée
Akbaatatdia baa kxawiiannioo hawassiiak ko ii bitdaxiiak
daasatchutdassheen baa annawéesh 6owiaitcheewiak. Haak
Jesus ak kalatcheesh baa annawihchek. Iwahkoocheelak
ilaxtash baa koottaahileesh kéosh kala ko balee 6owiak.

27Hinna iwahkooteesh kalako ii “Baleiliiaakaxpissee
ammaa ala shéesh kuttache an diawuuash ko ii Akbaatatdia
balee annawihchek.” baak ii baliiwaaisaawuulak an baldaush
awutleetak. Itchihk Christ kuttiche an bahkalattuuash ko ii

Akbaatatdia balee annawihchek. 28 Heem bilaxpéake kal ii
baa annawihkuuash Akbaatatdia kusseé an baa kalattuuash
kuttachik. Hileen baleiliiaakaxpisseesh ammaa ala shéesh
dioolak kuk kussaak. 29-30 Akbaatatdia hileen Jews kooté
fluttat ko is akbaatatdiassuuk. Akbaatatdia hawatkaatam Jews
kooté dak ak kootasseesh is Akbaatatdioosh kodk. Kootak.
Akbaatatdia hawatkaatak. Iwak élahchekaasuuk. Heem Jews
kooté dak ak kootasseesh dak an baa kalattuuash ii iilapta
annawihkaak hawateem bassaahchessaaihmaachik. 31 Kootdak
hinna an baa bahkalattuuash ii baleiliiaakaxpisseesh
haawaatbuu? Baaleettaahilik. Itchihk kannaa baaxxiiwuuk.

Abraham an bilaxaake bale baa
kalatche ii baa xiassaahchek.

4 1-3 Abraham dasshihtaalah. Jews biiluk bas baaxaali6o

akikaassahkeesh kodk. Baawaaladchim Baaxpéesh
awtuan shiiak “Abraham Akbaatatdia kalatchek. Heem
Akbaatatdia al ikeesh Abraham baa annawihchek. Heem
Abraham ammaa an diash baa annamnak ii iliiwaaiseelak
kootchichéek. Heehtaa Akbaatatdia ish6ocheen
koochéewialak kuk baaleetiihmaachik. Heem hilaakée ko ii
baliiwook an bilaxpaakeesh ala kootéesh. 4Ikaak bachéem
baa hinnak fiwishdiook. Heem hinna fiwishdioosh ittakkaa
kutssuuk. Hinna baa hiléesh bakaleesh kodk. 5Heehtaa
Akbaatatdia bilaxpdakeem an baa kalatche ii dasshihtak
annawihchewiak. Heem ak batshiia kootda an baa hiléesh
ihchi bialichissaa Jesus Christ ko kalattaak Akbaatatdia al
ikee annawim kal ii iléeihmaachik. 6-8 Deéla Buuwaaxpée
koon David huuash hinné baalaachik.

“Akbaatatdia bilaxpdakeem ammaa ihdatcheesh
kalaaxtakuulak ammaa kxawiihileesh kih
kalaaxtakuulak kan baa daasitche kodish daachik.

Bilaxpadakeem baa ala kxawiianniash Akbaatatdia kal
ii dduhpee baalaachissaalak kan baa dadsitche
kooéish daachik.” huuk.”

Ko ii shéotahchelak bilaxpdakeem an baa hiléesh shéotdaht
Akbaatatdia baa annawihchelak kan baa daasitcheesh kodk.
9Heelak kootdak Akbaatatdia ischawtiuan Jews biiluttach

balee ilutthche? Baaleetak kootassaak. Hawéeseesh kith

baalahkuk. Hiliasheeweesh kodk. “Abraham Akbaatatdia ala
kalatcheesh ii baa annawihchek.” 10 Akbaatatdia Abraham

it Jew kootahchessaa annawihchek. Piishchiisaa hilaa

Jew kootdek. Hinna iwahkooteesh dasshihchikaasaalah.
11Kootaa Akbaatatdia Jew ala kootahcheesh hinna an baa
kalatche Akbaatatdia ikaak al annawihcheesh ii baa xiassaak.
Heem Akbaatatdia ak kalatcheesh Abraham is baaxaalioo
aktkussahkeesh kodk. Haak Jews kootassuulahtaa Akbaatatdia
kalattuulak kan baa annawihchek. 12Kootak. Jews kootéesh is
baaxaalioo akiikussahke Abraham koo6k. Heehtaa kiih sapéeolak
an baa kalattuua Abraham iischiisaa it Jew kootasseesh an baa
kalatcheesh kala kootaulak is baaxaalioo kih kook.

Akbaatatdia Abraham kuss ihchi baa immiteek.

13 Abraham dak is {ilannee dak Akbaatatdia ammaa
diakuuwia hinna awé kootaa ala kuuwia kodk. Ii kootéesh
Abraham baleiliiaakaxpisseesh ammaa ala shéesh dialak
kussaak. Heehtaa an baa kalatcheesh Akbaatatdia kon baa
annawihcheesh kalako ii kootak. 14Baaleetdak Akbaatatdia
hileen ammaa ala kuuwiash baleiliiaakaxpissee ammaa ala
sheé ak diash ko diakuulak bilaxpaake an baa kalattuuash
dak hileen Akbaatatdia kuss ihchi baa immiteesh baa
hamneetiohmaachik. 15Baleiliiaakaxpisseesh awtiuan an
baaladtuuash hiliashiiok. “Akbaatatdia bilaxpaake xaxtia ak
baa ihaatcheesh datchiushiihmaachik.” huuk. Heehtaa shéoleet
bale baa ikuchke kooléesh ak disshishissaaleetak.

16 Heem Akbaatatdia bahkalattuulassheen Akbaatatdia an
biiluss ihchi baa immiteesh bulutchiwohmaachik. Kootak.
Akbaatatdia Abraham ammaa ktiuash bilaxpdakuum
Abraham aksiaahkuuash xaxta iilaa kuuwiak. Hawatuum
baleiliiaakaxpissee isaawiaxséeleesh kuttachissuuk. Heehtaa
kiah Jews ak kootassuum Abraham an baa kalatcheesh kala
kootéesh kuh attaahiluuk. Heem biixaxtia bas baaxaalioo
aktkussahke Abraham koodk. 17-18 Baawaaladchim Baaxpéesh
hilfashiiok. “Bilaxpaakshiishiaahe ah6om is baaxaalioo
akukussahke kan diik.” huuk. Akbaatatdia iwahkoosheesh
koottaahilik. Abraham Akbaatatdia ammaa ala shéesh
kalatchek. Kah hiliashiiok. “Dis {ilannee eek ihké baan
chimmaachisseesh kootiohmaachik.” huuk. Abraham dak ua

dak kan baaisaatak kan baan daakbisaachissuuhtaa kootaa

it kalattaak baa 6olik. Baam kala sheelahtaa Akbaatatdia

kaka bilaxpdakahchewialak kootiihmaachim éhchek. Deéla
ammaa al ii iichiwéesh kootbiash kootdak ko kala kootam
éhchek. Heem Abraham baa kalattaak daasatchuchihkaak
6oleesh kalako ii “bilaxpaakshiishiaahe ahiim is baaxaalioo
akukussahke kodk.” 191s baalee itta pilakisdalaak. Ih axta
kala sheeldk ko kala kootdk ua Sarahsh kih daakbishinneetak.
Heem Abraham ii dasshihchildk it dadsduupassaataahilik. An
baa kalatcheesh baatchaatak daasatchuchihchek. 20 Abraham
an baa kalatcheesh daushiissaak Akbaatatdia ala kuss ihchi
baa immitee diawiam daasduupassaak. Itchihk an baa
kalatche axpihcheesh ii kan baaisdahtaa ddakbishbiook. Heem
Abraham Akbaatatdia diashe ii baaxxiiak. 21 Akbaatatdia
ammaa ala shéesh koochéewialak kootiihmaachim
dadsduupassaataahilik. 22Kal ii iwahkooteesh “Akbaatatdia kal
ii baa annawihchek.” huuk. 23 Heehtaa bale iliia “Akbaatatdia
kal ii baa annawihchek.” heesh ko kuttachihchessaak. 24Biiluh
baalaatbilikkuuk. Hawatam Baxxiilaat(iua Jesus bilisshée
héeleen chiléhcheesh bahkalattuum biiluh Akbaatatdia balee
annawihchek. 25 Ammaa ala kxawiianniawuuash ko ii Christ
dappiiosh ii hilaakée Akbaatatdia balee baa annawihchek.
Deéla kaka bilaxpaakahkaak balee baa annawihchewiam
éwahchelak hiliachik.

Akbaatatdia koom baa annawihchek.

An baa bahkalattuuash ii Akbaatatdia an balee ikee balee

baa annawik. Heeldssheen Baxxiilaatiiuash Jesus Christ
ammaa an diawilikkuuash ii hilaakée Akbaatatdia awaxpak
kan baakoon itche daawahkuuk. 2 Christ bahkalattuulassheen
Akbaatatdia ish6oche balee aahiik. Hilaakée Akbaatatdia
balee daisdeeawilikkuualaachim éwahkuuk. Akbaatatdia
alasdashiiwaaxpeesh balee baaldhkahchewiam
baldsduupassaa awéoluum kootda ala kootéesh balee
kootdhchewiam ii balee daasittak baawihkammaatuuk.
3Heehtaa kih an baa baaltuwuuat kalako ii an bale
daasatchucheesh ii éwahcheiluk. Heem an baa baalttuwuuash
héelapko ktih Christ an bahkalattuuash kalako ii balee
baa chiiuss déehkuut heehtaa it baawihkammaachiiluk.



347 Romans 5

4Balee chilasshihttulak an balasatchutuuash ii bakkatium
Akbaatatdia balee baaxxiiak. Koochéelak baa baatchiache
diawilikkuuwiam baldsduupassaak awodolak balee daésittak
baawihkammaatuuk. 5Baa bahkalattaak awdoluulak
balee batchooléessaaihmaachik. Ii kootéesh Akbaatatdia
Baleildaxbaaxpee bilikktiuash chtiuss baa hildk an balee
ichisshikaashe balee éhchehchetaahilik.

6 Kan balee ihch aliinneettaahilim kalakoon Akbaatatdia
al ikuxxaahche ko6m Christ httuhchem biiluk balee
ak baa kxawiihileehtaa saawilikkutik. 7Bilaxpdakeem
baleiliiaakaxpisseesh disshishdeetdahtaa saakuuwioolak
baaltuihmaachik. Heehtaa aalda baa bilaxpaakitcheem
saakuuwioolak baaluusséeshtakaatiihmaachik. 8 Heehtaa
it balee ahktuxdeetak Akbaatatdia iitchiuwaak baa
kxawiia ahniawuuash héelapko kalakoon Christ hauhkaak
saawilikkutihchek. Kalako ii Akbaatatdia an balee ichisshe
baatchaache balee ikaahchek. 9 Christ shéexawiikaasheesh
ii Akbaatatdia an balee ikee balee baa annawim balee
kulustakuutaahinmiam balee datchishissaaihmaachik.
10 Akbaatatdia is koochiia biiluk. Heehtaa daakbachee
saawilikktiuash kalako ii hilaakée bat biildpaatuuk. Deéla
Christ kaka bilaxpdakak. Heem baapiihdakassee balee
kulustakuutiahilithmaachik. 11Iwahkooteesh kuttachissaak.
Baxxiilaattiua Jesus Christ ammaa an diawilikkuuash ii
baawihkammaachkaasuuk. Kootak. Hilaakée Akbaatatdia
iilapaache biiluk. Bach awaxp baa diawuua itchiwuuk.

Adam dak Christ dak

12Hinna iwahkooteesh xaxta bilaxpaakhawatkaatam
Adam huuash baa ihaatchem kalako ii baa ala kxawiiash
awé kootaa hiik. Hinna baa kxawiiash chiikss ii bale
shéem kuss hiuk. Kalako ii Adam an baa kxawiihileesh
awé dake bilaxpaake xaxtia axpak koottuk. Heem bale
shéesh awé dake bilaxpdakkootaa hiik. 13Baleiliiaakaxpissee
it bilikkutissuuash kukaa bilaxpaake baa ihaatdiook.
Heehtaa baleiliiaakaxpisseesh it kooldssaam baa
kxawiihiluuhtaa ammaa dusshisuuleetam Akbaatatdia
ikaahtaa daasatchuchihkaak ak alaaxtéetdaak daachim ii
baa ilusshichiilush daatdeetak. 14Heehtaa Adam hawatam

huuwiash ii baa xiassaahtaa Akbaatatdia al iliiash diassaak.
Heem Adam koottaléesh kalakoon aa Moses bilaxpadake Adam
an baa kxawiihileesh koochéessuulahtaa stuk.

15 Akbaatadia baa fiwishdeettaa bilikktiuash Adam
ammaa kxawiihile ko kala kootassaak. Hileen ddaupta
bach kala kootassuuk. Bacheé hawatkaatam Adam huuash
ammaa ihaatcheesh ii bale shéesh bilaxpdake xaxtia chauss
daiuk. Akbaatatdia baa fiwishdeettaa bilikktuash kuk
baatchaachkaashik. Hinna bacheé hawatkaatam Jesus Christ
huuash bilaxpaake dadsdeeakuukaashim Akbaataatdia
bilaxpdake ahéom an baa annawihche baatchdachkaashik.
16 Kootak. Hileén kih dduppeeok Akbaatatdia ammaa
bilikkuua dak Adam ammaa ihdatcheesh. Ko bacheé
hawatkaateesh ammaa ala kxawiihileesh ii Akbaatatdia
datchuasak eéssaak. Heehtaa baa ala kxawiianniawuuhtaa
balee anniihiissaahtaa Akbaatatdia iiwishdeettaa bale baa
annawihche bilikkutik. 17Kootak. Bacheé hawatkaatam baa
ihaatcheesh ii bilaxpdake xaxtia bale shée diiohmaachik.
Bacheé hawatkaatam Jesus Christ an baa an diash ko
baatchaatéek. Akbaatatdia baa fluuakuuak baa fiwishdeettaa
annawihcheesh xaxta Christ 4&xp baa hildk baa kxawiiash dak
bale shéesh dak axshéeohmaachik.

18Kuh bilaxpdakhawatkaatam Adam huuash baa
ihaatchewasseesh ii bilaxpaake xaxtia saaldaliiok. Baa
koottaahilim hawatkaateesh Christ diash ii ak kalatcheesh
xaxta kulustakuudk an bilaxpaakiiwaakoochihte kutk.
19Heem bacheé hawatkaatam Akbaatatdia al iliiash diasseesh
kalako ii bilaxpdake xaxtia ak baa kxawiihiluuk. Kiah
bacheé hawatkaatam Akbaatatdia al iliiash diash kalako
ii bilaxpdake ah6om Akbaatatdia annawihcheihmaachik.
20Heem hileen baleiliiaakaxpisseesh Akbaatatdia bilikkuuak
bilaxpdake ii ikuxxache shdotaak baa ala kxawiihile
xawiikaashdak éhchelak hiliachik. Heehtaa bilaxpaake
baa ala kxawiihiluuash kannaa xawiikaashdawik. Heem
Akbaataatdia al itcheesh dak an baa ichissheesh dak kannaa
axpihchek. 21Kal ii hdake bilaxpaake xaxta baa ala kxawiiash
kalako ii shéeiluk. Kih Akbaatatdia al annawihcheesh ii
daasdeeakuuash kalako ii Baxxiilaattuash Jesus Christ an
bilaxpaakuua ii baa koochihtdhchek.

Baa ala kxawiiash ii balee awassahchewialak baaleetak.

Baa ala kxawiianniawuuhtaa Akbaatatdia it balee

dadsdeeawilikkuuk. Heem ammaa an baawaladcheesh
bakalee sapéelahtaa hiliasheeihmaachik. “Aalada baa
ala kxawiianniawuuash koommaassuulak Akbaatatdia
kannaa balee dadsdeeak balee kalaaxtawilikkuulah
ktihmaachik.” 2Eek baaleettdahilik. Kal ii dauhpee
baa kxawiia diawaawisshissuuk. Heem baa kxawiia
diawaawaakahkussaawohmaachik. 3Hinné chichéhkaalah.
Balee bilihpihkuulak Christ Jesus awéxpak balee
hawatkaatbiak ii awaxpak baastulak ko kala kootak.
4Hinna iwahkooteesh balee bilihpihkuulak awaxpak balee
dtusaaulak ko kala kootédk kal ii dauhpee baa kxawiia
diawaawisshissuulak baliachik. Haak an baatchaacheesh ii
lilapxe bale shéesh koon Christ chiléhchem biiluh an balee
bilaxpdakeesh hilaakée bihchi bulutchitchiwaawiawuulak
kootiihmaachik. 5 Christ ala shéesh awéaxpak balee
hawatkaatam ala chiléhcheesh biiluh balee koochéeihmaachik.
6Kal ii diuhpee hinné bahkalaaxtdssaawook. An balee
bilaxpédake iiskoom baawatbakalaam Christ 4xpak kussiiok.
Heem Akbaatatdia an baa ala kxaw{iliawaawissuua haamnak
hiliachik. Heem baa ala kxawiia balee is daatchessaalak
hiliachik. 7Baastulak kal ii dGuhpee baa ala kxawiia balee
is ddatchessaak. 8 Christ awaxpak baastium biiluh awaxpak
kaka balee bilaxpdakiihmaachim éwahkuuk. 9 Akbaatatdia
Christ bale shéesh koon chiléhchem éwahkaak kal ii
dtuhpee shéeleetiihmaachim éwahkuuk. Kal ii dduhpee
bale shée is ddatchessaaihmaachik. 10 Hawattaakaattaa
sadk ii baa ala kxawiiash ihchi is ddatchehchessaak. Haak
hilaakée Akbaatatdia kal &xpak dahkéak axp baa hilik.
11 Dfiluh an dihchi ddasshihtuuash kal ii dauhpee baa ala
kxawiiannialaalissuua piisshe daléessaaliiilush daachik.
Itchihk Baxxiilaattiua Christ Jesus dak dii hawéatkaattaak ii
hilaakée Akbaatatdia kan dahchikittaalakdiiilush daachik.

12]isko baa kxawdiia disitchiluuash hilaakée kal ii daupe

dii is ddatchessuulak ko6k. Ammaa kxawiiannialaalissuua
ii dihch is ddatchehchessaalah. 13Kah daxtioo dappaa
baa ala kxawiiash ii diassaalah. Itchihk Akbaatatdia

an dii bilaxpdakuua kulusshiim Akbaatatdia dihchi
kuuaalah. Heelak kon baa annawéesh ii dii diaohmaachik.
14Kal ii ddupe baleiliiaakaxpisseesh dii ihchi piisshe
déehchessuuk. Heem baa ala kxawiiannialaalissuua dii

is daatchessuuk. Itchihk Akbaatatdia al itchikaatam dii
oowiak dii kuxsak baa ala kxawiia dii hiihchessuuk. Ammaa
kxawiiannialaalissalakaau dihch is ddatchehchessaalah.

Ammaa dahkalattuuash sapéelak daxxiilaatuua koodk.

15Baleiliiaakaxpisseesh balee isaawiaxséelassaak.
Heehtaa Akbaatatdia balee dadsdeeawilikkuuk. Balee
kulustawilikkutiihmachik. Aalaa hilaakée balee baa
kxawiianniahchek. Baaleettaahilik. 16 Hinné élahchetaahiluuk.
Sapée kuss dihchi datcheelitdak daxxiilaatuua kodk.
Baa ala kxawiiash ko dilattuulak Akbaatatdia koon
shia dii déehcheohmaachik. Kootaa bale shéesh
kook. Akbaatatdia ko ddhkalattuulak kalako ii an dii
bilaxpdakuuash annawihcheihmaachik. 17Iisko an baa ala
kxawiiannialaalissuua dii is daattuuhtaa hilaakée bale iliia
hilaakam bale baa annawé ii dii baachimmihkuuash ko ii
dalasuua dialaataahiluuk. Heem Akbaatatdia kuss “Ahéoh.”
baak. 18Kal ii dduhpee an baa ala kxawiiannialaalissuuash dii
is daatchessaaohmaachik. Hilaakée baa annamnaawialuuash
dii is daattuulak ko kala kootak. 191Ii iwahkoosheeweesh an
baa dii éhchewahchewiawuua ii xiassaawahchewiawaak. Iisko
baa al ihdatduuash dak baa dahkalattuuleete dak dalasuua
dialaataahilak koétdaak kalako ii kannaa dii batshiiook.
Heehtaa hilaakée an baa anndmnaawialuua dalasuua
dialaataahilak dihchikitcheewiaalah.

20 Baapanmasshiptuash baa kxawiiash dii is ddattuum baa
ala kooté daasshihtaachissuuk. 21 Ammaa al ihdatduuash
ii an dihchi didhkuxsaatuuleetak hilaakée daasshihtuut ii
dihkulupiailuk. Ko ammaa al ihdatduuash kalako ii dédsak
Akbaatatdia daliissaalohmaachik. 22 Heehtaa hilaakée
baa ala kxawiiash dii awass daxchissuuk. Akbaatatdia
dii is daattuulak ko kan dii kala koottuk. Hilaakée baa
annamnaaalahkuua ii kannaa dii baaxpéaaush kalako ii
bilaxpaakiiwaakoochihteesh daduk. 23Baa ala kxawiiash
bakalee bale shéesh kook. Baxxiilaattiua Christ Jesus dak

balee hawatkaattaak ii Akbaatatdia iiwishdeettaahilia
bilaxpaakiiwaakoochihtéesh bilikkutk.

Paulsh bale bach axpe ii baa xiassaahchek.

Akchiwakiiwakupeen diixaxua awé dake bale baa
ikuchkeesh ii élahkuuk. Heem hilaakée hinna diiluss baa

balaitbiaweesh élahchelohmaachik. Dii bilaxpdakshoohkuulak
bale baa ikuchkashiishiaahe dahkalattuulak ko6k. 2Hinné ii
baa xiassaawaawiik. Biam chinmishdak bale baa ikuchke ala
shéesh chilée axpe aa uhpatdahile aahiiihmaachik. Heehtaa
bachéesh sheeldk hinna biash hilaa kaka chinmishbialak
kootiihmaachik. 3Heem chiléesh it shéessaa hinna biash
kootéda bacheé ihéem axpalahkulak kiikkan hinna bale
baa ikuchkeesh kan duasshishik. Heem kal ii biawaalaaxak.
Heehtaa chiléesh sheeldk hinna biash kaka chinmishbialak
kootiihmaachik. Heelak bacheé ihéem &xpalak aliatdeetak.

4Kah akchiwakiiwakupeen Christ shéesh biiluh awaxpak
baastiuk. Heem biiluh baleiliiaakaxpisseesh kuss baastum
ammaa ala shéesh ii diawaawiiilush daatdeetak. Ii kootéesh
ii balee iléewialak baaleetiihmaachik. Heem hilaakée
hawatam Akbaatatdia bale shée koon chiléhcheesh dak
awéxpak balee hawatkaateesh kalako ii Akbaatatdia ammaa
diawaawakuuash itchiwaawiawuulak anmtuwishik. 5Iisko
baa ala kxawiianniawaawissawakaau ko ii balee bilaxpaakak.
Heelak Akbaatatdia is baleiliiaakaxpisseesh éwahkuuk.
Heem kalakoon balé&salakooteesh ii balee itbutiko kalapeém
ii kannaa baa kxawiianniawuuash kalako ii an baa an
diawuuash xaxuataahilia bale shée ko balee aahiialaachik.
6 Heehtaa hilaakée hileen baleiliiaakaxpisseesh kusséesh
baastiuk. Kootak. An balee is ddatcheesh Akbaatatdia balee
kuluschik. Kalako ii ishkawaashtaahile biiluk. Bale baa
ikuchkeem baalaatuuash piisshe beéwiawaawakaaulak ii
kootéssaak. Itchihk Baleildaxbaaxpee balee bilaxpaake
hilaakkaatam bilikkutim ii Akbaatatdia ishkawéaashe biiluk.

Baleiliiaakaxpisseesh baa ala
kxawiianniawuuash balee 6owiook.

7Hinna iwahkoosheeweesh aalda baleiliiaakaxpisseesh
baa ala kxawiianniawuuash balee diahcheih. Eek

kootéssaataahilik. Itchihk baleiliiaakaxpisseesh ko6um
ko ii baa ala kxawiia koom éwahchetaahilik. Baaleetdak
baleiliiaakaxpisseesh “Baa 6olichissaah.” hessaalak an
baa 6olituua baa kxawiim kooldk baalaaxtdwihmaachik.
8Tkaalah. Baleiliiaakaxpissee hAmneetdak baa kxawiia
an baatchaatdeetak. Heehtaa baleiliiaakaxpisseesh “Baa
6olichissaalah.” huuash bii chichéhchehchehkaalahkuuash
ii baa kxawiia batbutko kalapiidk an baa eétichisshe
shiishiaahe ahtim bakak ammaa beewidwaassaawiiish
daache bii datchihchewiak. 91isko an bii bilaxpaakeesh
baleiliiaakaxpisseesh an diawaawiiish daachim ala shiiosh
baalaaxtalassheen koottalée baa basshihtaitdeetak. Heehtaa
bale baa ikuchkeesh ammaa ala sheé éwahchelak kalakoon
baa ala kxawiia an diawee hilaa éwahkaak ii an baashé
bashéocheelak. 10Haak baashé ko kala kootam éwahchek.
Hinna baa ikuchkeesh ii an bilaxpaakiiwaakoochteesh
bulutchildk baliachik. Heehtaa ko bale baa ikuchkeesh an
diawaawiawee ii anmeéleetam éwahchem bale shéesh ko
biss kussaam éwahcheitchiwaak. 11 Kootak. Ko bale baa
ikuchkim itcheesh ii an baa ala kxawiianniawaawisshe ii
bii ktiak kalako ii badshbihmaachim éwahchek. 12Hinna
iwahkootahtaa baleiliiaakaxpisseesh baaxpaak bale baa
ikuchkeesh ii ikuxxachia kiih kootak baaxpaak annawéak baa
kuxshik.

13Ko baam itcheesh bale shéesh ak biss 6osh kussaak.
Heétdeettaahilik. Baa ala kxawiianniawee ko ii kootak.
Baa kxawfia ii baleiliiaakaxpissee ammaa ala shiio
diawaassaawiawaak. Heem ammaa ala shiio ii bii
sheekaaltium baa kxawiia ala koottaahile kiah ii éwahchek.
Heem baa ala kxawiianniawaawissawaaliche bale shéesh
ak biss 6osh kook. Kootak. Akbaatatdia bale baa ikuchkim
diash diawaawiawaassaat baa ala kxawiiash itchissaataahilim
kannaa ii xfassaaik.

Baa ala kxawiim baxta awuualeesh kon bii hawasséek.

14Hinné éwahkuuk. Baleildaxbaaxpee kon
baleiliiaakaxpisseesh bilikkuik. Heehtaa
baa ala kxawiia baxtia awtualeesh kon bii hawasséek.
Baa ala kxawiianniawaawissheesh ii bii is ddatchek.

15Baa ala kootéesh kuk diawaassaak. Baaleettaa baa an
basitchiwaasseesh ko diawaak. Kootak. An bihchi bulutché
baalaaxtéeik. 16 Ammaa an diawee ihdatam éwahchekaashik.
Ammaawasshihchéesh ii bii chichéhchehchet
baleiliiaakaxpisseesh itchim éwahchetaahileesh ii xiassaaik.
17Baa ala kxawiia ii diaweesh diawaawiawaalak ii kootassaak.
Heehtaa ii diaweesh an baa ala kxawiianniawaawissheesh
baxtia awtualam ii kootak. 18 Baa itche diawaawiawaahtaa
anmeéleetak bihch awaakaawachissaak. Heem balasé
awuud baa itchileetam éwahchek. 19Kootak. Baa itche
diawaawiawaalak anmeéleetak. Itchihk baa ala kxawiia
diawaawiawaassaawehtaa ko diawaak. 20Kootak. Baa
ihadatbaawiassaa kootaa diawaak. Baa ala kxawiia ii diaweesh
diawaawiaweesh kussaak. Baaleettaa hinna bale baa kxawiim
balasé awtualeesh kon bii diahcheik.

21Hinna an balee bilaxpaakeesh an balee ala kooté
kook. Baa itchiwaawiawaalak anmeéleetak. Baam baxta
awtualeesh kon bii baa hiléessaaik. 22 Baleiliiaakaxpissuum
Akbaatatdia bilikktGiuash ii baawihkammaachkaasak balasé
itchik. 23Deéla bale ildaxihaam kah it baxtia awtualak.
Heem ammaawasshihchéesh iichtulaak baa ihaate ko
bii diahchek. An baa ala kxawiianniawaawisshim baxta
it awtualeesh ii bii is daatchek. 24-25Hinné an balee ala
kooté kodk. An baa basshihchéesh ii baleiliiaakaxpissaam
Akbaatatdia bilikktiuash diawaawiawaataahilihtaa baa
ala kxawiianniawaawissheesh ii bii is daatchek. Tak
balasitchissaawik. Sapéen bii kuxsak bii kuluschik he?
hinna baa ala kxawiianniawaawissheesh koon. Baa ala
kxawiia bii is daatchessaak Akbaatatdia bii ihdaxiiassaalak
baliachik. Heelem Baxxiilaatiua Jesus Christ chiuss baa hilak
Akbaatatdia balee kulustawilikkuualaachik. Ii Akbaatatdia
kusseé “Ahéoh.” baak.

Baleildaxbaaxpee balee iassiiak balee hawassiiawilikkuuk.

1-2Jschawtuan Dakkaastiua ammaa diawilikkuuash

bahkalattuuk. Heem Akbaatatdia balee annawihkaak
balee eéssaassaak balee sheekaalissaak. Iisko baa ala kxawiiash
kuhtat diawaawakaauk. Kalako ii Akbaatatdia ihch ihdaxiiam
baastiulak ko kala kootdk. Heehtaa Baleildaxbaaxpee kon



Romans 8 354

balee kulustakuuak hilaakée balee hawassiiawilikkuuk. Heem
Baleilaaxbaaxpee koém ak iliiak balee an bilaxpaaktaahile
kutm ko ii Christ Jesus balee hawatkaatak. Akbaatatdia
chilasshihchissaak datchtishissaaihmaachik sapéeolahtaa
Christ Jesus dxpak hawéatkaatuulak sapéeolahtaa ammaa
kxawiianniaissuuash ii ihch is daatchessuulak. Heehtaa itchihk
Baleildaxbaaxpee ko ihchi hawasséehkuuk. 3 Akbaatatdia
baleiliiaakaxpisseesh bilikktiiuash awaakaawachissuum
daakbachee htiuhkaawilikkuuak baa ala kxawiianniawuuash
ihdaxiiawilikkuulak hiliachik. Ddakbacheesh bilaxpaakdaak
htum biilun ii Akbaatatdia baa chtiuss déehchem saawilikkutk.
4 Akbaatatdia iwahkootaawilikkuuak baleiliiaakaxpisseesh

an balee ala koochéehchem annawéesh xaxta diawuulak
hiliachik. Ii kootéesh Baleildaxbaaxpee an balee an diahche
diawaak ammaa kxawiianniawaawissuuash diawaassuuk.
5Bilaxpdakeem ko6m daasawuuéd ammaa isitche piisshe
déelak an baa dasshihchéesh kon hawasséeihmaachik.
Baleildaxbaaxpee an diahcheesh dialak an baa dasshihchéesh
hawasséeihmaachik. 6 Sapéeolahtaa Baleildaxbaaxpee ihchi
hawasséehkuulak hilaakée itche daahkuum an bilaxpdakuua
ii baa koochihtiohmaachik. Heehtaa sapéeolahtaa ammaa
kxawiianniaissuua ihchi hawasséehkuulak Akbaatatdia kon
ihch ihdaxiiaihmaachim bale shéesh ii baa koochihtéesh
ishéocheeluuk. 7Kooték. Bilaxpdake ammaa kxawiianniaissuua
kannaa ihchi hawasséehkuut Akbaatatdia bale baa

ikuchke diash kannaa iikukkissaailuk. Kootak. Diawioolak
aliiliuleetiihmaachik. Haak Akbaatatdia iichGuluuk.

8Kootak. Sapéeolahtaa ak ihkalatcheesh Akbaatatdia daasé
itcheewioolak aliilGuleetiihmaachik.
kxawiiannialaalissalakaau dihchi chiweéhchewiassaalah.
Itchihk Akbaatatdia Ildaxbaaxpee daxiioo awtualam
chiweéhkaalah. Christ ildaxam htiuhcheesh daxtioo
awtualassaalak dii eéssuuk. 10Baa ala kxawiiannialuuash
kalako ii daxtioo shéeohmaachihtaa Christ daxtoo
awtuannak Akbaatatdia dii annawihkuuk. Heem dilaaxuua
ii baa koochihtak. 11 Heem Akbaatatdia ko6m Ischawtuan
Dakkaastua bale shée ak koon chiléhkaak ak kaka

bilaxpdakahcheesh Ildaxbaaxpeesh daxtioo datcheepim diiluh
daxtioosh shéeohmaachihtaa piishchiisaalak kaka
dii bilaxpdakahcheihmaachik.

12-13Heem bas bilaxpaakkaatuu “Ammaa
kxawiiannialaalissuua ii an dii an bilaxpaakuua
hawassdaalaaliiilush daachik.” ak heleetak. Heehtaa
koétduulak Akbaatatdia dii ihchi koon ihdaxiiam ii
dashdohmaachik. Heehtaa itchihk Baleildaxbaaxpee an balee
chiweé an balee bilaxpaakeesh ala kootiiish daacheesh koodk.
Baleildaxbaaxpee ii baa ala kxawiiannialuua koémnaak kaka
dialaassuulak an dii bilaxpaakuua ii baa koochihtiihmachik.
14 Akbaatatdia Ildaxbaaxpee bihchi hawasséewahkuulak
Akbaatatdia ddakeesh biiluk. 15Koottdahilim ii éwahkuuash
hinné kodk. Hinna Akbaatatdia bale ildaxam ddkuuash bale
baailisshe dii is ddattuulak hiliacheesh kussaak. Itchihk
Baleildaxbaaxpee ii Akbaatatdia ddakeesh it diiluk. Heem
“Abba Axée xuh Basaakda” baawakaak balasaashbiawuulak
anmuuwishik. 16 Baldaxuua hiliashiiok. “Akbaatatdia
déaake biiluk.” huum Akbaatatdia Ildaxbaaxpee hiliasheek.
“Iwak koottéaahilik.” 17Heem dé&akeesh biilum ammaa
baaldhkeesh bilikkutiihmaachik. Ischawtiuan Dakkaastua an
baailishe ammaa chiiuss déesh biiluh balee kootiihmaatak
alasdashiiwaaxpeesh balee baaldhkahcheihmaachik.
Akbaatatdia ammaa kulaaktuash biiluh bulutchiwohmaachik.

alasaashiiwaaxpeesh balee baalahkahchewiash

18Hinné éwahchetaahilik. Alasdashiiwaaxpaam Akbaatatdia
balee dutchihchewiash baa iischiisaaleettaahile ii hilaakée
an baawilisuua basshihchissaawiiilush daachik. 19Baatach
xaxua Akbaatatdia ammaa an diash iiwaachissaa 6olitaahilak
Akbaatatdia ddaktaahileesh sapéeolak éhchewiook.
20-21 Akbaatatdia ammaa an diash xax(la ammaa an diahchewiash
aliilduleetahchek. Ammaa an diash kuk koétdewiassuuhtaa
an daaskooteesh kodk. Baapéem Akbaatatdia koom ammaa an
diash xaxtia dasshipak kal ii duhpee xithtassaaohmaachihtaa
daasatchutak 6oluulak hiliachik. Kalako ii daasittak
baaihkammaéatuuash Akbaatatdia is bilaxpaake baa kxawfia ii is
daatchessuuash daasittuulak ko kala kootiihmaachik. Akbaatatdia
ikaawiak ko baapé 6olik. 22 Aa hilaakée ammaa an diash xaxaa it

baailisaak ii bilaataaattuuk buh. Bia daakbishbioot an baailisuuash
ko kala koottuk. 23 Heehtaa Akbaatatdia ammaa an diash
bildataaattak kuttachissuuk. Akbaatatdia an balee ddakeewiash
biiluh biiwaachissaa awdoluua aa an balee awass daxchéesh
balee kuluschiihmaachik. Baleildiaxbaaxpaam Akbaatatdia baa
itche bassée bilikktiuash balee axtia awtiualahtaa kootaa biilu
biinmaxtioo baawilaatbaakaauk. 24 Akbaatatdia balee iléesh aa
hilaakée ko alasadashiiwaaxpee awdkaawiawaak bulutchiwidwaak
awboonmakaauk. Heehtaa kal awakaawiawuulak anmauwishdak
saapii awéoluuk. Kootak. Baa awdoluuash kal awakuulak ii
awoéonmiiilush daatdeetak. 25Heehtaa ammaa al awakaassuuash
biiwaachissaak balasatchutbahkaak awdéoluuash koéuk.

26 Kih baa éwahchewiawuulak anmuuleetam ii
an bahchiwakaau balee alaaxtdm Baleildaxbaaxpee
huuék balee kuxshiik. Iliahchisshe baatchaattaak ii
ilaxtia baa bakaawilikkuuk. Iak bale iliia hAmneetak.
27(Heeht Baleildaxbaaxpeesh ko6m ak baa kalatcheesh
chiwakaawilikkuuak Akbaatatdia daasalakootéesh
Baleildaxbaaxpeesh shiiawilikkuiik. Heem Akbaatatdia kuk
bilaxpaake daastuash ko ikaak ii Baleildaxbaaxpeesh ammaa
dasshihché éhchek.)

28 Haak Akbaatatdia balee axp baa hilim awachissuum
baa hawassfiak baatach xaxuatiahilia bach dappaa baa
annawihchewiak. Heem saaptaa sdapdaht kalako ii baa al ittuum
kootiohmaachim éwahkuuk. Ii kootdak ii balee chilakappéesh
ammaa ikuchkuum diash kootahcheihmaachik. 29Baa ktashko
kukaa Akbaatatdia balee éhkaak balee chilakappdk ddakbachee ko
balee kala kootdak hiliatak ko ii ddakbachee akiipe ah6 héeleen
bassaalak hiliachik. 30 Haak Akbaatatdia koém daakbachee ko
balee kala kootdak hiliachik. Heem balee iliik. Ammaa iliia kiih
baa annawihchek. Ammaa balee annawihche alasédashiiwaaxpee
kih balee baalahkahchek.

Akbaatatdia ddaakbachee bilikkuuak ii
an balee ichisshe balee 6owiak.

31Hinna iwahkoosheeweesh xaxta ii xiassaawahchewiawaak
Akbaatatdia balee 6hchipchim balee ak iichtiule balee ak
axshéeleetak. 32 Akbaatatdia daakbachee kodhtaa aliass
diuxaachissaak. Baaleettaa balee saawilikkutthchek. Kootak.

Déaakbacheesh bilikkutim baatach xaxta kih fiwishdeettaa
dappaawilikkuuihmaachik. 33 Akbaatatdia iiaxda is
bilaxpaake ala chilakappéesh xaxtia annawihchek. Sapéen
balee baa aahiilahtaa balee daaséen daachissaaihmaachik.
34Ischawtiuan Dakkaastiua iiaxtia koom Akbaatatdia kuss
balee ildawilikkuuk. Kootaa kon saawilikkutk. Heehtaa kaka
chiléhchem Akbaatatdia ilapdko koon awédachik. Heem balee
xawiihchewioolak baaleetak. 35-36 Baawaaladchim Baaxpéesh
an baalaatuua awtuan hiliashiiok.
“Dis bilaxpaake biilum ii baaptatchée bale shéesh
biiskussuuk.
Iisaxptiatahchewishke dappeewioosh ko balee
kala kootak.” huuk.

Heehtaa sapéeolahtaa xuh sdapdahtaa Christ an balee
ichisshe koon balee ihdaxiiawioolak baaleetiihmaachik. Baa
an baaltiua dak al ihch aliiliiuleete dak baa baatcheeshé
dak an baa diakxawiio dak baa ilikdkkaahiluua dak al
aliishe dak baaaxtassee xawaau dak baa ditchildache dak
bilitchilappiio hileen xaxta aliilauleettaahilihmaachik.
37Heehtaa hinna iwahkoosheewaaheesh baa chiiuss
baaulahtaa Christ ak balee ichisshe koolassheen baatat
bahchilakkatak baxstiuk. 38-39 Baxxiilaattiua Ischawtiuan
Dakkaastua ammaa an diawilikkuuash ii Akbaatatdia an balee
ichissheesh balee éhchehchek. Deéla Christ an balee ichissshe
ii hadmneetak. Sapéelahtaa sdapdahtaa haawéewioolak
alfinneettaahiliihmaachim éwahchekaashik bale shée dak
bale bilaxpaake dak ko6 xuh bilaxpaakiaxpawisheesh dak
baaaxualeetxawiishiishiaaheesh koé xuh hinna baapé baa ala
sadapeesh koo xuh iisakktssee baa ala sdapeesh ko6 xuh Bilée Isée
ko6 xuh baa batshiia ko6 xuh awaxe akchiisaa balee koonnaht
ko6 xuh bilannaawuukaashe binmutkussahke balee koonnahtaa.
Baatach xaxta Akbaatatdia diash hinna an balee ichissheesh
haawéewioolak baaleetiihmaachik. Iwak xaxta éwahchekaashik.

Akbaatatdia dak is bilaxpaake Jews
kootéesh chilakappéesh dak

Christ bii iikukktim an baa ala sheewaawiaweesh
koottium bii biisshissaataahilik. Baleildaxbaaxpee
anmaawasshihché hawasséem an baliia koottaahiluum

bii éhchehchek. 2-3Bas bilaxpaake Jews kootéesh Christ
kalatchessuum ii balasxawiikaashik. Kalako ii balasé an
dashtaché baatchiacheesh ii koomneetak. Baaleetdak

Christ ala kalattuuwishbaalak kal ii kulustakutiolak
hiliinmaawakak Bilée Isée héeleen bihchi kuss shitbahkaak
kalako ii Christ koon bii ihdaxiiak ii baa koochihtalak
aliatdeetak. 4 Akbaatatdia is bilaxpdakahkaak “balaaké”
hehtaa alasdashiiwaaxpee ikaahchehtaa bale baa
ikuchkitchishiishiaahuum axpak diak baleiliiaakaxpisseesh
kutdhtaa ala chiwakiitaahiluua ii baalilaak akahchiia kuss
ihchi baa immitee baatchiatchehtaa 5deéla Abraham dak
Isaac dak Jacob dak is baaxaalioo asiite ko6uk. Haak Christ
iiaxtia hinna awé aakeeleesh kiith ko hawahtaa kootaa iiwiatak
daula kussiiok. Akbaatatdia baatach xaxtia hawasséesh daashe
baaxxiio ii baa koochihtioh. Ahéoh.

6 Hinna iwahkoosheeweesh hinné kodk. “Israelsh bas
baaxaalioo kodk.” huuhtaa Akbaatatdia is bilaxpdake ham
kussuuk. Heehtaa Akbaatatdia ii al iliia an disshishdeetak.
7Deéla Abraham koém daake ihée hammishihtaa Akbaatatdia
kon kuss hiliasheek. “Isaac kuttache ichissaaannee daake
an diss bihchi baa immitaaweesh ko6ohmaachik.” hek.

Heem Abraham ichissaaannee ham kuttache Akbaatatdia
is bilaxpaakeesh koéuk. 8-9Akbaatatdia Abraham kuss
ihchi baa immiteeak hiliasheek. “Baalaa hawatdak
bahchisshiilak Sarahsh daakbachee ko bishiihmaahchik.”
Hinna iwahkooteesh Abraham ichissaaannee ham kuttache
balasaasak “Akbaatatdia daake” baawiiilush daachik. Itchihk
Akbaatatdia ammaa ala shéesh kalako ii Abraham diakbachee
Isaac ichissaaanneesh Akbaatatdia daake kuttatuuk. 10Ko
daakbachee Isaac bas baaxaalioo kodk. Deéla Isaac ua
Rebeccash ddakbachee dtupta iildpxuua kodk. 11-13 Jacob
dak Esaush dak it bishissuuash it baam itchi xuh xawiilak
diooleettaa Akbaatatdia Rebeccash kuss hiliasheek. “Hinna
baa idhe ishkawdaashe baa isée koéihmaachik.” hek. Kah
Baawaaladchim Baaxpéesh an baaladtuuash awtuan
hiliashiiok.
“Jacob baa idhe awachisshik.
Heeht Esaush baa isée iiwiiwiatak balaule
kussaawaak.” huuk.

Akbaatatdia ii iwahkoosheesh Rebeccash daakbachee
hawatam chilakappéesh Akbaatatdia bale baa ikuchkam diash
ko diahchewiak. Rebeccash ddakbachee ammaa an dioosh
ko ii is biipiak koochéessaak kal {ilaataalia koochéek. Heem
Akbaatatdia daasalakooté koom éwahkuuk.
14Hinna iwahkoosheeweesh Akbaatatdia kooliiash baa
bach kuxxaahcheleeta? Eek heétdeettaahilik. 151i kootasseesh
Akbaatatdia Moses kuss hiliasheek buh.
“Sapéelahtaa baldsdeeawakbiawaalak
baakuxshiwidwaalak kootiihmaachik.”
16 Bilaxpaakeem Akbaatatdia ihchi chilakappahchewialak
baa hilé baatchaattaak ihch annawéehchewialak
baaleetiihmaachik. Heehtaa Akbaatatdia an daidsdeesh
ko 6owiawialak hilaa kootiihmaachik. 17Baawaalaiachim
Baaxpéesh awtiuan Akbaatatdia Pharaohsh kuss hiliasheek
buh. “Biiléen Egypt bilaxpaake dii is bacheeitchiwahkaak dii
baa hawasséewahcheesh an bii baatchdachkaashe awé kootaa
awoowiawiawaak bilaxpaakkootaa bii ala kooté éhkuulak
baliachik.” 18 Heem Akbaatatdia bilaxpdakeem dadsdeewiak
kuxshiwialak koochéeihmaachik. Deéla hawateem kiih
shiishtahchewialak kootiihmaachik.

Akbaatatdia an daaskawiia dak an baa daasdee dak

19Heem hinna iwahkoosheewaaheesh aalaa dii héeleen
hawateem biss hiliasheeih. “Akbaatatdia ammaa an dia hinné
ko6m daasalakooté diawaassaawiawuulak anmuuleetam iiléen
balee koochéehcheim shéotaak ii Akbaatatdia baa an diawuua
ihdatahchek he?” 20Biilu balee bilaxpaakittakkaataatak
Akbaaatatdia iichiulewiawuulak baaleetiihmaachik. Hinna
baattiukam hinna bacheé ak diash kuss hiliasheek. “Saapii bii
hiliatdaa?” hewialak aliinneetiihmaachik.

21Hinna bacheém baaté ak diash kon diam shéocheewialak
kootiihmaachik. Hinna tiuke ii baatéesh diupdiawialak
kootiihmaachik hawéte baapalisaalichit al ii dioo hawate kuk
baaptatchée al ii dioo. 22Ktih Akbaatatdia bale baa kxawiihile
al ii daaskxawiia 6owiawiak bilaxpdake datchiishkaashbialak
kootiihmaachim éhchehchewiahtaa ak daaskxawiihcheesh
baa haawéeish daachihtaa it daasatchutkuuwialak ii
koochéessaaihmaachik. 23Kootik. Akbaatatdia daasatchutak



Romans 9 360

ammaa an dia an
baatchaache 6owiawiak
ifschiisaa bilaxpdakuum
akkuuwiiakuuash
daidsdeekaasak iléewiak
Baaiiwaakoochihtéesh
kooltulak hiliachik.
24 Jews kootéesh dak ak
kootasseesh dak héeleen
kukaa bilaxpdakuum
hiliilak daasaasak
ichissheesh biiluk.
25 Akbaatatdia hiliasheem
ammaaihchilaakuuhchem
Hosea huuash baalaachik.
“Bilaxpadakuum bii
beéssuuash hilaakée
balasaasak “bas
bilapaake” Romans 9:21
baawihmaachik.
Bilaxpdakuum awéchisshisseesh hilaakée balasdasak
“bas awachisshe” baawihmaachik.” hek.
26 Ammasshiptiua baapshiishiaahe Akbaatatdia kuss hiliasheek.
“Bas bilaxpaake dii hawéssuuk.” hehtaa hilaakée
“Akbaatatdia baa ii baa koochihtéesh is
bilaxpaake diiluk.” hek.
27Haak Akbaatatdia ammaaihchilaakuuhche ihdam Isaiah
huuash hiisaa ildak hiliasheek.

“Jews aho ii biichiliakdate chimmissuuash binnaaske
kooliiluash ko kala koottiuhtaa kootaa
kooshtakaateem iléeihmaachik.

28 Akbaatatdia hinna awé &ake bilaxpdakkootaa an baa
chilasshihchiwiash shiassaaihmaachik.” hek.
29]saiahsh kuh hiliasheek.

“Hinné kootiihmaachik.

Akbaatatdia baa iischiisaaleeteesh baaleetdak
balee ichissaaannee bilikkutissaalak balee
haawitiahiliihmaachik awaastiualahuum
Sodom dak Gomorrah dak ala koottiua.” hek.

Jews kootéesh dak Baleiichiweeitcheesh dak

30Hinna iwahkoosheeweesh xaxtia Jews ak kootasseesh
ihch annawéewiassuuhtaa kalakoon Christ saaktiuash
kalattaak Akbaatatdia iliikalattuum annawihchek.
31-32Heehtaa hileen Jews kootéesh kuk Akbaatatdia biassaak
kootaa iléelak hiliatuuk. Itchihk baheelia iilaa ammaa an
dioo al itcheesh ihkalattaak kootda Akbaatatdia annawéelak
hiliatuuk. Baleiliiaakaxpissee an dioo baatchaattaak ii ihch
annawéewioohtaa baheelia aliilGuleetak. Hinna biim an daau
kooléesh alapiidk awé alakikkuuwak daahkuuk. Jesus ala
shéesh ko biiash kodk. 33 Baawaaladchim Baaxpéesh awtiuan
an baalaatuuash Akbaatatdia hiliasheek.
“Tkaalah. Awam Israel huum kah Zion haak ii
daasaasuuash koon Jews kootéesh héeleen biim
bulushiilak hawa ii awé alakkiakkuuwak ii
amnichiohmaachik.
Ko biiash iichtiuluuash kook.
Heehtaa ak kalatcheesh iixaxtia batchooléeoleetak
ihkulupiooleetiihmaachik.” huuk.
1 O Bas bilaxpaakkaatuu hilish ammaa awdéolitbako
Akbaatatdia kuss an bahchiwakaak baatchiatbaak
bas bilaxpaakkaate Jews kootéesh ilihkaakuulak baliachik.
2 Akbaatatdia baa hilakuuwiakaasak chilaschitdahinmioom
éwahchetaahilik. Heehtaa an baa hilaktuash ala kootéesh
alaaxtiiua ii xiassaak. 3 Akbaatatdia bilaxpdakeem an baa
annawihche éhkuuleetak. Itchihk filaataahilia bale baa
ikuchkim diak ii ihch annawéewiook. 4Christ ammaa an
diawilikkuuash ii baleiliiaakaxpisseesh diawaawiiilush
daatdeetak Akbaatatdia kon balee annawihchelak
baliatuuk. Kootak. Akbaatatdia Christ ak kalatcheesh xaxta
annawihcheihmaachik.

Christ biixaxtia balee iléewiak.

5Biiluk Jews kootéesh Baleiliiaakaxpisseesh ammaa ala
shéesh xaxtia diawuuleetak. Moses baalaatak hiliasheek.
“Sapéeolahtaa Baleiliiaakaxpisseesh ammaa ala shéesh
xaxua diak Akbaatatdia ihch annawéehchewioolak
koot4a iléeihmaachik.” 6 Heehtaa Christ ala kalattuua

ko ii Akbaatatdia annawihche Baawaalaachim
Baaxpéesh hiliashiiok buh. “Hiliasheelaassaalak kook.
“Baaiiwaakoochihtéesh kuss hawatam baakuss daak””
(Christ ammuitss oowiam ii Baleiichiweeitcheesh biiluss
ammuuss oohchewiak). 7Haak “Hiliasheelaassaalak kook.
“Awushim ichéeshdeeteesh ak shée kooléesh kuss hawatam
awuuss daak”” (Ischawtuan Dakkaastua kuluschiwiam ii
Baleiichiweeitcheesh biiluss bdakuss o6hchewiak). 8 Christ
filaa awé kala kuss huuak balee iléewiak. Haak bale shéesh
koon kala chilék. Kootdk. Baleiichiweeitche ammaa ala
sheetaahiluua hinné koodk.
“Akbaatatdia al iliia dahkulaak élahkuum dalasuua
awtualak.” huuk.
(Hinna al iliiash bik ko dii baachiweéiluk. Heem ko
kalattaalah.) 9-10Ko balee iliiash hinnéek. Akbaatatdia
Jesus bale shée koon kaka chiléhchem balastua awtiuan
éwahkuulak Akbaatatdia balee annawihcheihmaachik.
Haak baa héeleen balaak “Baxxiilaattiuash kook.” buulak
Akbaatatdia balee iliiawilikkuuihmaachik. 11-12 Jews kootéesh
dak ak kootasseesh dak xaxta kan bach kala koottiuk. Heem
Baawaaladchim Baaxpéesh Christ ii ildak hiliashiiok.
“Sapéeolahtaa kalattuulak daastiua xawiissaaohmaatak
ammaa ilusshituuleetithmaachik.” huuk.
Heem ak kalatche xaxtia Axxiilaatiiua kook. Ak kuss
chiwakaak ak bakiia xaxtia baa datchelakaashihcheihmaachik.
13 Akbaatatdia ammaaihchilaakuuhchem Joel huuash
baalaétak hiliasheek. “Sapéeolahtaa Baxxiilaattiuash
daasaasuulak kulustakutiihmachik.”
14-15Baawaaladchim Baaxpéesh kiih hiliashiiok. “Itchiwik.
Akbaatatdia baam chuuss iliiash dutiot baa héeleen ilaak
Baleiichiweeitcheesh al itche ii iichiweéiluk.” huuk. Heehtaa
Akbaatatdia baa déehchessaalak sapéen chiwaakutk he?
Haak Baleiichiweeitcheesh ak chiweéleetdak shéotaak
Baxxiilaattuash al iliia iikukkauk he? Iikukkauleetdak
shéotaak kalattuuk he? Kalatchessuulak shéotaak
daasaasak iléelak hiliatuuk he? 16 Heehtaa Akbaatatdia kon
bilaxpaake héelass déehkaakuuhtaa kooshtakaattaahilim
Baleiichiweeitcheesh iikukkak ahkuxittuuk. Isaiahsh
iiaxuataahile bakaak hiliasheek. “Akbaatatdiakaataa kootdak

an baldaush sapéeo ak balee kalatche?” 17Heem Christ
is baaaliichiwéesh ii iichiwaaush ii Jews ak kootasseesh
Baleiichiweeitcheesh iikukkdaahkuuk. Hinna Akbaatatdia al
iliia iikukktuash ii Christ kalattuuk.
18 Heem koottaahilik. Jews kootéesh Christ ala kootéesh
iikukktuk. Kootak. Baawaaladchim Baaxpéesh hiliashiiok.
“Al ilaaush awé kootaataahilia hiik. Kootak.

Ammaa ala shifosh baa ala hiileettaahile hiik.” huuk.
19Kih Israel kuhtée bilaxpaake Baleiichiweeitcheesh
éhchekaashtaahiluuk. Heehtaa ammaa ala shiio diawiassuuk.
Kushko Moses iiaxtia koochihk ak hiliashee kodk.

“Jews ak kootasseesh ak {ilaa ihchi bilaxpdakahchesseesh
koéoush dii baa 6olitbahchewihmaachik.

Jews ak kootasseesh baa éhkuuleeteesh ii dii

daaskawiiwaawihmaachik.” hek.
20Haak Isaiahsh baailissaachissaa baa ala koottaahile baa
chiwaik hiliasheek.
“Ak hilaakée bii chichfiilisseehtaa bii 6olapiohmaachik.
Ak hilaakée bii ikaawiassuuhtaa bihchi kuss
awoowiawihmaachik.” hek.
21Heehtaa Akbaatatdia Isaiahsh ihchildakuuhchem Israel
bilaxpéake ii ildak hiliasheek.
“Baa baapbishéet bilaxpdakuum an balfia diassaak
bii iichtuluum kootida awdéonmaalitak
sapbahchewiawaak.” hek.

Kalachii Akbaatatdia Jews daasdeeakuuihmaachik.

1 1 Ikaalah. Biiwaxta Israelite bii kootdk. Abraham

is filannee biik. Benjamin ashammaléaxxiia ko
bii hawék. An bii dadshtataatuuleetak. “Akbaatatdia
ham balee iiwiadtassaak is bilaxpdake Jews biilum.” baak
Heétdeettaahilik. 2Baawaaladchim Baaxpéesh ammaa ala
shéesh élahchekaashtaahiluuk. Elijah huuash Akbaatatdia
bakéak Israel bilaxpaake daupiahchewiak. Heehtaa baa
baapiiskotaahilia Akbaatatdia is bilaxpaake ko6éhchek. Heem
iiwidtassaak iiwidtdeetiihmaachik. 3Elijahsh hiliasheek.
“Akbaatatdiakaataa ammaalihchilaalakdahcheesh hawéese
xaxta dappiiok. Ak dii kalatcheesh bittachkaataxpik. Kootaa
bih bii dappeewiook. Haak dis baaiihulishoopbaaxpéesh

dasheeshéetaak baa haawiiok.” hem 4heehtaa bakalee
diak hiliasheek. “Dittachissaak. Bacheé pilakisda pilaké
sahpualichim kooldk ak akbaatatdialitdele Baal huuash
kuss ishtiushpattak chiwakiissuuk.” hek. 5Baa baapiisko ala
kooté hilaakée it kootak Akbaatatdia baa daidsdeekaasheesh
kalako ii Jews kootium Akbaatatdia chilakappéesh bii
kooshtakiataxpuuk. 6 Akian bachéesh ammaa hilaua ko
ii Akbaatatdia chilakappissaak. Heehtaa filaa ammaa
daasdeekaasheesh ko ii chilakappik. Baaleetdak bilaxpaake
an baa hiltiuash ko ii chilakappildk ammaa daéasdee
kootassaaihmaachik. Heehtaa ammaa an diawuuash ko
ii Akbaatatdia dadsdeeakuulak ammaa daasdee kussaak.
Heehtaa baa daasdeelak ammaa hilduash kussaak.
7Heem Israel bilaxpaake al ah6 iiwaachissaak ammaa
chichiilakaau 6olapissuuk. Akbaatatdia ala chilakappéesh
kooshtakaateesh 6olapuuk. Hawéese shiishtak baa
iikukktuleetak. 8 Baawaaladchim Baaxpéesh an baaladtuua
hiliashiiok.
“Istttuwishihtaa baa ikaassuuk.
Ahktuxuuwishihtaa baa iikukkissuuk.
Akbaatatdia an baa dasshihttiua dak daastua dak
kulusshiim baaleete dak baa ala kooté dak
kal ii baa dasshihchikaashbioolak baaleetak.
Hinna baapé it koottuk.”
9David kuh ii iliik. Hiliasheek.
“Hilish ammaa isitchiiosh ko ii Akbaatatdia ihch
alfinneettaak 6ochiahcheih.
Awushéem awudss xapioh. Datchtshiih.
10 Istiua téexiak baa ikaassaaoh.
Kootaa baa alaaxtiihmaachik.
Heelak ii baa chiuss déeoh.
Heelak kalako ii baatach xaxua ii
baailisaakaaohmaachik.” hek.

Jews ak kootasseesh ham iléeihmaachik.

11Heem Jews kootéesh baa ala kxawiiannioohtaa
ihchichéhkaak ishtatdachisshiohmaachik. Christ iiwiatuuash
kalako ii Akbaatatdia Jews ak kootasseesh ahtim ko iliiak
Jews 6olichihchewiak. 12 Jews ak baa kalatcheleetak Christ

iiwiatuuash kalako ii Jews ak kootasseesh baa aatchiluua
baatchaachik. Heehtaa Jews koottium iléewiash xaxta attaulak
kuk ammaa aatchiluuash iischiisaataahilithmaachik.

13Hilaakée Jews ak kootasseesh diin diiluss baliiwiawaak.
Bacheeiiaxpiluupeesh bii hawam Jews ak kootéasseesh diiluss
bii déehchek. Haak Akbaatatdia ko ammaa bii diahche ii
kuss “Ahé6oh.” baak. 14-15 Akbaatatdia bas bilaxpaakkaate Jews
iiwiateesh kalako ii bilaxpdake hawéeseesh xaxtia Akbaatatdia
ak is koochiiash kulussaak is bilaxpadakahkaak hilish bas
bilaxpdakkaate Jews 6olitdak hiliatam aalda ihkulupiaoh.
Hilish Akbaatatdia bii chiiuss baa hilak ham iléeihmaachik.
Kih Christ kalattuulak ii Akbaatatdia baa annawihchelak
kalakoon ii ak shéem chiladk kaka bilaxpdakdak ko
kala koottaahilithmachik. 16 Jews biiluk baaxawuadoshe
pashkuwassee baaxpaawahkaak Akbaatatdia bakuiluk. Kootaa
ko baaxawtiash koochihtaa Akbaatatdia ish6ochissaawaak
kuss “Ahé6oh.” buuk. Haak kiith balapdaleem ichihchisshiia
itchilak alaakaashtuash kiih xaxtia koottiuk. Kih Abraham
dak Akbaatatdia ammaaihchildakuuhcheesh dak is bilaxpaake
koéum baapéem ichissaaaneeo kiith kootiohmaachik.

17Baldm baachuushipitkaate koon apaaliiluash awdm
Israel huuash dak Jews kootéesh ii baa xiassaak. Heehtaa
Akbaatatdia alaakaashtiua ham pashkak bitaaxiiak. Haak
kalakoon alaakaashtium ihdam shéoshuuwia apaaleesh
koon axtahchek. Heem baldm shéoshuuwia apaaleesh
alaakaashtuash ko kan dii kala kootak hilaakée balam
apdaliiosh ichihchishiia koon bilaxxée Jews ak kootasseesh
diiluk dii baa duushihkuuk. 18 Heem dii baa aatchiluuash
Jews kootéesh ko6éum ii kootdk. Heem diliiwaaiseessaalah.
Hileen alaakaashtum Jews ak baa kalatcheleeteesh ii
baa xiasseesh Akbaatatdia iiwidtak passhusheesh diiluk
ii ak baatchaataatdelessaalah. Diiluh dii alaakaashiiuom
ichifhchisshia baa dutishdahchessuuk. Heehtaa
ichihchisshiia kon dii baa duushihkuuk. Kalaaxtassaalah.
19Heehtaa diliiwaaiseessaak hiliasheessaalah. “Heehtaa
akian alaakaashtiua dépasshusak biilun an balee
ala koolé dialaawialaak.” 20 Hinné kootak. Christ
kalatchewiassuuash kalako ii passhusak iiwidtak. Heehtaa
diiluk dahkalattuuash kuttacheesh kalako ii hinna baléesh

atduuk. Heehtaa baa iadleetaatdelessaa dalasiseessaalah.

21 Akbaatatdia Jews kootéesh alaakaashtutaahileesh
chilaschissaak. Heem an dahkalattuua koomnuulak

“Balee chilaschiihmaachik.” diliachissaalah. 22Tkaalah.
Akbaatatdia an baa dadsdeekaasheesh kootaa an baa
datchishkaasheesh kalaaxtassaalah. Jews kootium baa
kxawiihiluuash ii datchishik. Hawéechiisaa diiluk Jews

ak kootasseesh dahkalattaalakaaulak an dii dadsdeeosh ii
baa koochihtiihmaachik. Heehtaa koé6tdaassuulak diiluh

dii passhushiihmaachik. 23 Akbaatatdia Jews kootéesh ala
kooltiuash kaka chilaksakshiwialak kootiihmaachik. Heem ala
kalatchessuua koowiiolak kiih kaka koochéetaahiliihmaachik.
24 Aaleéla Jews ak kootassuum ak baa kalatcheesh
alaakaashtium shéoshiwia filaa apdaluuash ko dii kala
koottiuhtaa hilaakée Akbaatatdia is bilaxpaake kan dii

attuk. Jews kootéesh alaakaashiium passhusheesh ko kala
koottiuhtaa Akbaatatdia hileen alaakaashtua kuluttak
kuhchisséewialak baaltiussaaihmaachik.

Akbaatatdia bilaxpaakkootaa daasdeekaashkuuk.

25Baktpkaateen hinné ala koottéahile élahkuulak

“Akbaatatdia an baa ikuchke éwahchekaasuuk.”
diliachissaalah. Heem hinna ala koottaahile xialichihtaa
hilaakée dii éhchewahchewiawuuk. Israel bilaxpaakeesh baa
kalattuuleetkaassaaohmaachik. Jews ak kootassuum iléewiash
baapéem Akbaatatdia kuss dutiolak Jews kan hilaa baa
kalatcheohmaachik. 26 Heelak Akbaatatdia Israel bilaxpaake
xaxta iléeihmaachik. Baawaaladchim Baaxpéesh ammaa ala
shiiosh hiliashiiok.

“Akbaailéesh awam Zion huuash koon Jews

kootéesh héeleen ko kukaa htiuihmaachik.

Heelak Jacob ichissaaanneesh an batshaalituuash
haawiiak xaxtila annawihchem baa
ilutchiitchissaaohmaachik.

27 Kootak. Shéon baa ala kxawiiannioosh
bitaaxiiwaawakbiawaalak bale baa ikuchkitcheem
hilaa awéxpak diawaawihmaachik.” huuk.

Kootak. Akbaatatdia Jews kooté iléeihmaachik. 28-29Heehtaa
hilaakée Jews kootéesh Baleiichiweeitcheesh iiwidtuum

Akbaatatdia is koochiihchek. Kalako ii diiluk Jews ak
kootasseesh dii baa datchiluuk. Heehtaa Akbaatatdia
daaskulusshiissaak sapéelak chilakappildk baa itcheesh
kutihmaachik. Akbaatatdia is baaxaalioo kuss al ihchi baa
immiteesh kalako ii Jews kootéesh is bilaxpaakahcheesh it
ichisshim ii kootdk. 30-32 Akbaatatdia an baa pachkiishe ko ii
bilaxpdakkootaa Jews kootéesh dak ak kootasseesh dak al iliia
diassaailuk. Ii kootéesh xaxta an dadsdeekaashe 6owiawiak.
Heem Jews ak kootésseesh diiluk baapanmasshiptua
Akbaatatdia al iliia dialaassuuk. Heehtaa Jews kootéesh

kiah al iliia diassuuk. Heem hilaakée Akbaatatdia an dii
daasdeekaasuuash dilattuuk. Kootak. Hilaakée Jews kootéesh
al iliia diassuuk. Kalako ii baapéem Akbaatatdia an dii
daasdeekaasuuash kih kaka kootdakuuihmaachik.

Akbaatatdia daashe baaxxiiwaawook.

33 Akbaatatdia baatich xaxtia éhchek. Daasalakooté
ak éhcheleetak. Baa an dia kiih ak éhcheleetak. Baa
iischiisaaleeteesh dak an baatchdacheesh dak an dahissee dak
bahchilashik. 34 Baawaaladchim Baaxpéesh an baaladtuuash
hiliashiiok.
“Akbaatatdia ammaa dasshihché ak éhcheleetak.
Baa chiwaakuuwioolak aliilduleettaahiliohmaachik.
35 Akbaatatdia baa an dakbialuua kal iischiisaa dakuuk.
Heem ii kaka baam {iwishdiaish daatdeetak.” huuk.
36 Kootak. Baatach xaxuataahilia iiléen diak
xalasshihkaalaatak kalako ii annawitdahiliiak kah
ak aalaalaweesh kodék. Haak baatach xaxua ko
chikittaakuukaasuulak baliachik. Bilaxpdakkootaa daashe an
baaxxiia ii baa koochihtiih. Ahé6oh.

Akchiwakiim annawitaahileesh hiliatak.

1 2 Hinna iwahkoosheeweesh xaxtia Akbaatatdia an
balee dadsdeekaashe baatchdachim baktpkaateen

ii dii baawakdaauk. An dii bilaxpdakuuash Akbaatatdia

kuudk koochihtiiaalah. Heelak koétduulak dii annawiiak

isitcheeihmaachik. Iwak kal an bahchiwakiiwiiilush daache

kodk. 2Hinna awé dakeen bilaxpaakeesh an bilaxpaakuua

piisshe déessaalah. Heehtaa baaleettaa dalasuua dak ammaa

daasshihtuua kulussaalah. Heelak Akbaatatdia an dii
bilaxpdakuua dihch an dilattuua kulussdalakuohmaachik.
Heelak Akbaatatdia ammaa dii diahkuuash dak an baa
itche dak an baa isitchee dak an dii bilaxpaakuuash al
annawitaahinnuua élahchelohmaachik.

3 Akbaatatdia bacheeiiaxpiluupeesh bii hawahkaak hinna
an bii baalahke bakéosh ii dii badnmalaaush ii ikuxxache
diiluss hiliasheewaak. “Bii baatchaachik.” diliachissaalah.
Haak dihchi baaxxiilaassaaliiilush daachik. Itchihk
bilaxpdaktaahinnaalah. Christ an ddhkalattuua ii Akbaatatdia
bale baa eétitcheesh dakuuash élahchekaashdohmaachik.
4Balee axtia baa shiishiaahe ahak baatchaachik. Haak ala
xataaush shiishiaahuuk. 5Kih bii ahtihtaa akchiwakiia
biiluk balee bilaxpdakhawatak bale axtia hawéatdak ko kala
kootak. Heehtaa an baa diawuua shiishiaahik. Akbaatatdia
bale baa eétitcheesh bilikktiuash hawatdak baatchaachissaak
xaxua bach kuxxtuk. 6 Akbaatatdia ii ikuxxache bale baa
eétitchim ii balee diahcheesh ii is bilaxpdake bahkuxstiulak
hiliachik. Heem ammaa dii diahkuua diaalah. Hinna
iwahkooteesh Akbaatatdia dii ihchildalakuhchelak
diliilak an baa dahkalattuuash ii dialaaliiilush daachik.
7Dii baa kuxshihkuulak baa ala kttuwe kuuaalah. Dii
baachimmihchehkuulak al iliia ii baachimmilahcheliiilush
daachik. 8Dii baa baaliliihkuulak dialaaliiilush daachik.

Dii baa kuxshihkuulak diataahilak baa baa iluuaalah. Dii
bacheeitchihkuulak dihkualassaalah. Dii baa dadsdeehkuulak
diak ii dalasittaalah.

9An baa alachissuua diataahilak baa ktiassaalah. Baa
kxawiiash kuk ddupiak déehkaalah. Akbaatatdia baa
al itchihcheesh dihchi kuss daxchitaahilaalah. 10Bale
baa ichissheesh ala koottaahile ko ii diaalah. Haak
bat chikitcheekaasaalah. 11 Deéla diishihtassaa baa
hilikaasaalah. Akbaatatdia ko baa dialaalakuuash dalasuua
diak aktkussahkeesh aaliiaalah. 12 Akbaatatdia ammaa
kulusdawilikkuuash diliatdak dalasuuash xawiihchessaalah.
Baam ihaakkéelitdaht baakoon kaalah. Haak kukkan
chiwakéaakaalah. 13 Akchiwakiilakupuuash ham baa kiuwuulak
kuxsaalah. Baa ihdaulahtaa kootaa diliachissaa 6olaachissaa
kussdak baa duushihkaak 6otchia alaxaptiua diakuuaalah.

14 Akbaatatdia bakaak hileen ak dii baailishehcheleesh
baa al itche ko kuss kaalakuuialah. Baa ala kxawiiash
kuk baaleetak. 15Baaihkammaatuulak diiluh dxpak
baalihkammaataalah. Haak fiwuulahtaa diiluh dxpak
diiwaalah. 16 Bilaxpaake xaxtia dadsdeeak bach
kuxxahkaalah. Diiluttat ak ittaatdelessaalah. Bale baa
hiléem ii dihch asiitahchewiassaalah. Itchihk dii baa
faleetassaa cheeshdda baa hilak 4aahkaalah. Haak éehkoon
ak baa éhchekaasaatdelessaalah. 17Deéla bilaxpdakeem baa
kxawiiam diiluss dioolak bakalee diiluk koochéessaalah.
Bilaxpdake xaxtia baa al itchihkuuash diawiaalah. 18 Kikkan
kala sdapdialaalaht baawishkaa bilaxpaake axpak itche
daahkaalah. 19Biildpaachawachissheen Baawaaladchim
Baaxpéesh hiliashiiok. ““Ak baa kxawiiash biilaa bakaleesh
diawaawiik.” hek Akbaatatdia.” Hinna iwahkooteesh diilaa
baa bakanniawiassaalah. Akbaatatdia ko diahkaalah.
20Ttchihk Baawaaladchim Baaxpéesh ammaa ala shiiosh
diaalah. “Dis kootaaush aliisuulak eekutiaalah. Iiwakatuulak
bilisshiihkaalah. Iwahkootduulak bildaxahcheem isshéeleem
dapaxxuulak ko kala kootdk.” Kootdk. An dii an diakxawiiosh
ii baa ilutchiittak baailusshitak 4aahkuohmaachik. 21Baa ala
kxawiiash dihch iptiahchessaalah. Itchihk baa al itcheesh ii
diiléen dipuaalah.

Akchiwakiia baleiliiaakaxpisseesh dialaaliiilush daachik.

1 Akbaatatdia hileen bacheeitche xaxta kon

patchiik. Heem ii kooltiua ko6k. Koon dtushiia
shéohkeewialaht diaihmaachik. Biixaxta bacheeitcheesh
ammaa ikuchkuua diawuulak kodk. 2Hinna iwahkooteesh
sapéelahtaa bacheeitchim iichtiulelak Akbaatatdia
ammaa pachkiishe ko iichtulek. Ak koochéewishdak ko
bacheeitcheesh ish6oche aaliiohmaachik. Iilaa ihchi diak.
3Sapéelaht ammaa an dia itcheelak an baa chiliileetak.
Heehtaa ammaa an diash kxawiialak kuk ihchi baa
aahiiihmaachik. Baa al itche dialuuash kalako ii hinna
bacheeitcheesh dii al ildaulakoosh itcheeihmaachim ammaa
dachilaauleetak. 4 An baa hilé itcheelak ii Akbaatatdia ko
baa hilakuuldk ko kala kootak diin dii dialakuuk. Heehtaa
hinné kalaaxtassaalah. Dii datchishbioolak ko diaihmaachik.

Heem baa ala kxawiiash ko dialuulak dachiliiliiilush daachik.
Akbaatatdia ishkawaashe koém ak baa kxawiihileesh
Akbaatatdia kon baa datchdshihchek. 5Hinna iwahkooteesh
hinna bacheeitcheesh al iliia diaalah. Dalasawuuan

an dialaaliiish daache koém élahkuum koétduulak
iiwaaldasshihche itchiithmaachik. Heehtaa koo6tdaassuulak

dii datchiishiohmaachik. 6 Haak shéon hinna bacheeitcheesh
an baa hilé itcheelak Akbaatatdia ko baa hilakuuak baa
annawéelak hiliachik. Kal ii iwahkooteesh kah diixaxua
baakakiiwishdialuuash biipé hawdk. 7Baa an dakdiiilush
daache kuuaalah. Balee ii baakakiiwishe shiishiaahe diaalah.
Hileen bacheeitche xaxta chikittadk bilaxpdakashteehkaalah.

Bach ichissaalah.

8Dis baa fiwishdeetuua fiwishdialaalakaaliiilush
daachihtaa bale baa ichisshe kuk fiwishdeetam ii diakaalah.
Sapéelaht baa ichisshilak baleiliiaakaxpisseesh ammaa
ala shiiosh kan diak. 9Hileen bale baa ikuchke xaxta
diaalah. “Bach kataaltua diassaah. Bilitchilappéessaah.
Baa ataalissaah. Baa 6olichissaah.” Hileén dak hawéese
xaxua bach aalifak hawatkaatduulak hinné ko6uk. “An
dihch alachissheesh aléxpiilasshiia kiih kootaakuuh.”
huuk. 10Sapéelaht dxpiisshiia ichisshilak idxxohchessaak.
Aléxpiisshiia al alachissuuash ii baleiliiaakaxpissheesh
xaxua dialaataahinnohmaachik. Bale baa ichissheesh
baleiliiaakaxpisseesh kal ichéeshkussahkeesh kodk.

Hinné dialaalohmaache biiwiilaalik.

11Hinna iwahkooteesh awé ammaa ala kooté élahkuum
Christ ala chisshiiwiash kala saskdatam élahkuum kan dittaak
dihchichehkaalah. An bahkalattuuwassee ko baapé baa ala
kxawiia koon balee ala kulustakuuwiash it shiak. Heehtaa
hilaakée kala saskaatak. 12Hinna 6otchiash kuh itta uhpé
hiilaam baapéesh kih kala htuk. Kootdk. Hinna awdm
kxawiiash koon an balee bilaxpaake kala itta uhpé hiilaak.
Baa ala kxawiia ala chihpashé kooléesh kala koémmuulak
kodk. Chiisbishe it balee dichissaa it baappad balee
dusshtuataaliche ii diawuulak ko6k. 13 An bihch an bulutttua
annammuulak bilaxpdakuum ala saashiiash kooléesh ko

kan balee kala kootak. Ko6tbaawiiilush daachik. Hileén

baa isshiidk kdaxxuhtaak kootaa baa iluchiittuuleetak baa
ilusshituuleetak bat bultiuak bach iliitaak baa 6olitak kootéesh
diassaalah. 14Itchihk BaxxiilaatGiuash Jesus Christ dihchi
koosahtakaattaakaalah. Ammaa kxawiiannialaalissalakaaush
koochéessaak al ii ko6tdaawialuua diassaalah.

Akchiwakiilakupeesh chilasshihtakaassaalah.

1 Hawatuum an baa kalattuua kooshtakaatuum baa
ikuchkishiishiaahe al ii ihchi baailishehkuuash

iiwiadtassaak sapihkaalah. Heehtaa an diailush daache
ii &xpak baa aashtachissaalah. 2Bilaxpdakuum an baa
kalattuua ii sdapdaht duustulak aliatdeetak. Heehtaa
baa ihdaum daasduupak alatshiia baa al apaale kuttat
duustuk. 3Hawatuum bale baa duushé shéoteeht duustiuash
ak koochéesseesh awassaahchessaalah. Kith hawatuum
sdapdaht duustiuash Akbaatatdia kon aliatdeetahchem ak
ilikduushisseesh chilasshihchissuulak kodk. 4Bacheé ihéem
ishkawaashe chilasshihchiwiassaalah. Axxiilaaché ish6ocheen
ilut xuh xapdahtaa Baxxiilaatuash ilutthchewialak
kootiihmaachik. Akbaatatdia bilaxpaake sdapduusuulahtaa
annawihcheihmaachik.

5Bilaxpdakuum an baa dasshihttiua “Akbaatatdia al ikee
baaptium itchikaasdak hawéese kootassuuk.” hiliatuuk.
Baa ihdaum kuah baapé xaxia bach kala koottauk. Biilaa
ammaa basshihttua al itche ko diawaawiiilush daachik.
6 Hinna iwahkooteesh bilaxpdakuum baapéet kuttéach
itchikaashihkaak ko ii BaxxiilaatGuash chikitcheewiook.
Hawatuum ko baapé itchikaashihchessuum ko ii Akbaatatdia
chikitchéessuuk. Ammaa duustiuash ii Akbaatatdia kusseé
“Ahéoh.” huut ko ii Akbaatatdia chikitchéeiluk hawatuum bale
baa duushé shéoteeht duustiuash dak hawatuum bale baa
duustum ak duushbiasseesh. Hileen baa an duushé diltsuu
xuh dilGshissuulak shéokaalaht xawiissaak aliatuuleetak.
Hileen an baa dahkalattuua shéokaalaht xawiissaak
aliatuuleetak.

7Biilaa bihchi bilaxpdakbahchessuuk. Kih biilaa bale shée
diawaassuuk. 8-9An balee bilaxpdakeesh Baxxiilaatiauash
kootiiawaawakuuk. Deéla baastulahtaa BaxxiilaatGuash ala

kootdhche kodk. Christ sadk kaka chiladk bilaxpaake xaxda
Axxiilaattiua kooldk hiliachik ak bilaxpdakeesh dak ak shéesh
dak. Heem it balee bilaxpdaka xuh baastiulak Baxxiilaattiuash
it balee baaldhkak.
10Koottaahilik. Biixaxtia Akbaatatdia al awéache ishéoche
bitwohmaachik. Heelak koon balee chilasshihchiihmaachik.
Diiluk baa ikuchkishiishiaahe ddhkalattuuash bilaxpdakuum
diasseesh chilasshihchissaalah. Haak diiluk ko baa
ikuchkeesh dahkalatchessuuash bilaxpdakuum diash kih
awéssaahchessaalah. 11Baawaaladchim Baaxpéesh an
baaladtuuash hiliashiiok.
“Dis Akbaatatdioo biik.
Ammaa ala sheewée koottaahiluuk.
“Akbaatatdia diik.” haak bashéocheen ishtiushpattak bii
chiwakiiohmaachik bilaxpaaktatchiia.” huuk.
12Hinna iwahkooteesh kalako ii biixaxta sdapdiawuulak dak
sdapii ko6tbuulak Akbaatatdia baachiweéwohmaachik buh.

Daktipuua ihaass aaléessaalah.

13Heem bat chilasshihtdaahkussaalah. Itchihk
hilaakée dalase diak daktpe kuss baa ihdatchessaalah.
Koo6tdaaalahkuulak aalda Ammitak baa ala kxawiia
kuhchisshiioh. 14Baxxiilaattiua Jesus balee hawatkaateesh
kalako ii bale baa duushé xaxtia baa ashitdeetam
éwahchetaahilik. Hawatuum kuah bale baa duushé ham ii baa
ashichim haak kalattuulak kusséesh kala kxawiik. 15Bale baa
duushé ham ii akchiwakiilakupeesh idxxolahkuulak kusséesh
bale baa ichissheesh kal ii dialaassuuk. Dalataawuuash ii
baa idxxohchessaalah. Aaléa ii baa kxawiihilak ihaass déeoh.
Kih Christ kon saakutik. 16 Heehtaa aalda ammaa dialuua
ham annawtum élahkuulahtaa ak baa kalatcheleetuum
baa kxawiichiilak akchiwakiiash ko chilasshihchiwiakaak
ii iliikxawiiakaauk. Sdapdialuulak dihch fassiiaalah.
17 Akbaatatdia an bacheeitcheesh sdapdilusak sdapishdiilak
kuk dasshihchissaak. Itchihk Akbaatatdia an balee an diahche
kan diaalah. Haak Baleilaaxbaaxpeesh baa annawéesh dak
al itche dalahkuuash dak deéla bale baaihkammaacheesh an
bilikkuuwiash koo6uk. 18 Heelak an dii ala koottiuash kalako
ii Akbaatatdia dii isitchiiom hawéese kuh dii chikittauk.

19Hinna iwahkooteesh hileen akchiwakiiwakupuuash
awaxpak itche dawahkuuwiawaawiiilush daatak an baa
bahkalattuua kannaa bat bahkuxshiwiiilush daachik. 20Bale
baa duushé ham dilGisuua ii ak baa kalatcheem an baa
kalattuua baa hadmnaalak duushissaalah. Bale baa diushé
xaxua aliatuuleetahtaa baam dilasuulak kalako ii baa
ihéem ii baa kxawiiannialak ammaa diltshe duushissaalah.
217IGkdilushi xuh badchuuwilaxxee ishdii xuh baa
sdapaacheem dialuulak hileen akchiwakiilakupeesh ii ihchi
kxawiiailush daatdak baa ihdattaak baa kxawiihiluulak
koochéessaalah. 22Baa iwahkooteesh ii sdapdahkalattuulak
diilaxtia dak Akbaatatdia dak diiluttach éhkaalah.
Bilaxpdakeem baa an dia “Annawik.” hiliatdak kalako ii baa
ilusshichissaak ii daasitchikaashik. 23 Sdapeem dialuulak
bale baa kalatche koolassaalak baa kxawiiannialuulak ko
kala kootak. Bale baa duushéesh diltisuulak annamnak ii
dalasduupdak an baa dahkalattuua koolassaam Akbaatatdia
dii eéssaaohmaachik.

Baa ihée chilastiaalah diiluk baaleetak.

1 5 1-3Hinna iwahkooteesh Christ hinna awé kuss
htua ii ihchi daasitchihchewiassaak. Itchihk
Akbaatatdia ko daasitcheewiak. Baawaalaachim Baaxpéesh
hiliashiio ddhchichelahchek buh. “Bilaxpaake dii iiwaaxak
huuhtaa ala koottaahileesh bii bii iiwaaxuuk.” huuk. Hinna
iwahkooteesh hawatuum balee héeleen an baa kalattuua
baatchaataauk. Heem ak kootasseesh bahkuxshiwiiilush
daachik. Hawatuum bale baa ikuchke shiishiaahe
ak kalatcheesh aliipdeetbahchewook. Biiluttachkaak
ammaa ii balee daasitche kuttat bahchichiilissaawook.
Itchihk akchiwakiiwakupuuash ko bahkuxsédk ko
daésitchiwaawiiilush daatak bilaxpaaktaahildaum
ammaa kaldttuuash kannaa &dxpihcheohmaachik.
4(Baapammasshiptiuash Baawaaladchim Baaxpéesh
awluan ammaa baalaatuuash ii baa éwahkaak deéla
ammaa ala shiiosh ii balasatchutak an balutio chichtchik.
Kalako ii an baa biawuuwishik.) 5 Akbaatatdia balee
daasatchuchihkaak an balutio chichuattaak hilish Christ
Jesus piisshe itshannéetaa daldak ii bach iliilahkalattaak dii

koowateeak kalako ii itche dalahkuuk. 6 Kimmaam dé&aptuua
hawéatdak ko kala kootdk Baxxiilaattiua Jesus Christ Iildpxe
Akbaatatdia ddashe diixaxua bdaxxiiluulak baliachik.

Jews ak kootasseesh Baleiichiweeitcheesh
kiih kal iikukkduk.

7Christ dii ii biatassaam diiluh bach iiwiatassaalah.
Koétduulak bilaxpdake an dii ikuua Christ ala kooté dii
kootdak Akbaatatdia ddashe baaxxiiaohmaachik. 8 Christ
biiluk Jews ammaa an diawilikkuuash kalaaxtassaalah.
Ii koochéesh Akbaatatdia baa ala sheé diait ko ii baa
xiassaahchewiak. Iwak diak Akbaatatdia Abraham
dak Isaac dak Jacob dak ala kuss ihchi baa immiteesh
kootahchewiak. 9Haak kih Jews ak kootasseesh Akbaatatdia
an daasdeekaasheesh ii ddashe baaxxiiak kuss “Ahéoh.” huuk.
Baawaaladchim Baaxpéesh awtiuan ammaa baalaadtuuash
David Akbaatatdia kuss balaxak hiliasheek.
“Hileen Jews ak kootasseesh héeleenmaalak
diss hiliasheewaak.
“Akbaatatdia diik.” baawiik.
Haak iichiwakdauwuua ii dalashe
baaxxiiwaawihmaachik.” haak
10kih ih4ahte
“Jews ak kootasseesh baalihkammaataalah.
Akbaatatdia is bilaxpaake axpak
baalihkamaataalah.” haak
11k{h ihaahte
“Jews ak kootasseesh diixaxua Akbaatatdia
daashe baaxxiiaalah.
Bilaxpéake diixaxua daashe bdaxxiiaalah.”
12K(h Isaiah huuash ko6m Akhuuwiash Awéonmakaaush ii
hinné baalaachik.
“Jesse huua ichissaaannee héeleen hawatam huuwiak.
Jews ak kootasseesh is bacheeittuuash ko6ihmaachik.
Heem ammaa bioosh ko6ihmaachik.” hek.
13Hilish Akbaatatdia ammaa bidwuuash ammaa
bahkalattuuash kalako ii dalasitchishtak bach
iliilahkalatchelohmaachik. Baleildaxbaaxpee an baatchdache
ii Akbaatatdia an baa bidluua kannaa axpihkaalah.

Paulsh an baalaache is biipé hinné kook.

14Bakupkaateen diiluh baatdch xaxta élahcheliiilush
daache kal élahkuum biiwaxta bih éwahchetaahilik.
Kuah bat baanniliiitchilaawialuulak kootiihmaachik.
Diinnaxuoo baa daldsdeekaasuum bih éwahchetaahilik.
15Heehtaa ammaa baladcheesh awtuan ham
baktpkaatuu dii bahchilastaachissaak baa shiishiaahe
dii chichéhchewahchewiawuuk. Ii kootéesh Akbaatatdia
bii daasaasak Christ Jesus bii baa hilakutihchewiak Jews
ak kootasseesh Baleiichiweeitcheesh bii chiweéhchek.
16 Akbaatatdia is Baleiichiweeitcheesh an baachiwéesh
ii ammaa an diaweesh akchiwakiiwacheeitche an baa
hilduash ko kan bii kala kootak. Heem Baleildaxbaaxpee
Jews ak kootasseesh annawihchelak baliacheesh kalako
ii Akbaatatdia ko kutiohmaachim isitcheeihmaachik.
17Hinna iwahkooteesh Christ Jesus balee hawatkaatam
Akbaatatdia an baa diawaawakoosh basitchiwaak. 18 Christ
an bii chtuss baa hiléesh kuttach baa bahchilastaachissaa
ii baldak ammaa ala sheewéesh dak ammaa an didweesh
dak kalako ii Jews ak kootasseesh Akbaatatdia ammaa an
diahcheesh dioolak baliachik. 19Heem Akbaatatdia ii bii
baa hildk dalammaahiluum an baatchaache ii diash dak
Baleildaxbaaxpee kih an baatchdacheesh dak ii hawass
baaldweesh Jerusalem kalakoon aa awam Illyricum huuash
daaskeesh kootaa hinna Christ is baaaliichiweeitcheesh
baatach xaxuatiahilia shéoleeht dakkatbaak. 20Baa ihéem
an baa baachimmihche dakeen baa dxpiwahchewiawaassaa
biiwaachissaak baa diawaak baatchdatbaak hinna
baleiichiweeitcheesh bilaxpdakuum Christ it ii
iikukktuleeteesh baachiweewiawaak. 21 Baawaaladchim
Baaxpéesh hiliashiiok.
“Bilaxpaakuum ii kuss axp iichiwaduleeteesh dak
iikukktuleeteesh dak shéon ala koottaahile
iikukktulak éhcheohmaachik.” huuk.

Paulsh Rome kuss déewiak.

22Hinna iwahkooteesh puuchita diiluss boowidwaawehtaa
biipbisak anmeéleetiik. 23 Heehtaa hilaakée hilihtée ammaa

diawaawiawee kan bihdalak baalee sdawaacheem diiluss
boowiawaak anmeéleetak 24 Heem hilaakée kala ko6tbaawiik.
Awdam Spain huuash kuss baaléewiawaak awdochiak dii
awédkaawiawuuk. Dii awaxpak koon baalitéelitak kan
baaléewiawaalak bii dahkuxshilak baliachik. 25-27Heehtaa
Macedonia dak Achaia kuhtée akchiwakiia daashistaak
balee dittak Jerusalem kuhtée akchiwakiicheeshkaate ii
kuxshiwiook. Iilaa daaskootak dioohtaa kootaa Jerusalem
kuhtée Akbaatatdia is bilaxpdake kuxshiilush daachik. Jews
kootéesh baleiichiweeitcheesh ak kootasseesh kuss aalutiok
buh. Heem kiith Akbaatatdia ammaa ala ktiuash ham ii Jews
ak kootasseesh hileen Jews kootéesh kuxshiilush daachik.
Heem it boossaa koochihk Jerusalem kuss baaléewiawaak
Akbaatatdia is bilaxpdake ak kooléesh ko balaaum ii
kuxshiwioo ko aawaaléewiawaak. 28 Iwak bihaalak hileen
bélee an dattuuash xaxtia bahkukdék kalakoon Spain kuss
baaléelak hilaa dis ashbinmaanmiik. 29 Eehkuhtee baalak
Christ is baleiichiweeitche koon baa itche ah6éom diiluss
aawoowihmaachik.

30Bakupkaateen bale baa ichisshim Akbaatatdia
[ldaxpaaxpee bilikktiuash dak Baxxiilaatauash Jesus
Christ ddashe ii diawaak dii baawakéak bii dxpak
Akbaatatdia kusseé chiwakdawakkaasaalah. 31 Akbaatatdia
bii iasseelak hileen akchiwakiissee Judea kooléesh bii
diakxawiiassuulak Akbaatatdia is bilaxpaake Jerusalem
kooléesh an bahkuxshiwidweesh kootdak ii daasittuulak ii
chiwakaawakaalah. 32 Akbaatatdia daasalakootéesh kooldak
diiluss boéwihmaaachik. Kalako ii hilaa balasittak
bihchissdk bach awaxpak baawihkammadaatbuuk. 33Hilish
Akbaatatdia an dii bilaxpdakuua itche dii dahkdhkuuash
diixaxua dii 4xpak kooliih. Akbaatatdia kootdhkaalakuulak
bahchiwakaak kusseé “Ahéoh.” baak.

Paulsh bilaxpaakuum kuss “Shéotaachi?” hek.

1 Baktpuua Phoebe huua Cenchreae kuhtée
akchiwakiialaxuache is bacheeittuua hawam

bale baa ichisshe ko biash dappaa diiluss déewahchek.

2Baxxiilaattiuash ko is bilaxpdakam bilaxpaakashteehkaalah.

Akbaatatdia is bilaxpaake ala koottua kook. Bii dak

bilaxpdake iiahtum ak balee kuxshé ko6k. Heem chiikiiss baa
ala kiummishdak kuxsaalah.

3Diixaxua diiluss “Shéotaachi?” baahtaa hilaakée hinné
baawalaatak ii dii héeluuan hadm dii balasdashbiawuuk.

Priscillash huuash dak Aquilash huuash dak

“Shéotaachi?” baak. Bii &xpak Christ Jesus baa hilakutk
buh.

4 An bilaxpdakuua ihchi baatcheesshiiak bii
kuluschiwiook. Kusseé “Ah6oh.” baak. Heehtaa
bittdchissaak Jews ak kootadssuum akchiwakiiash xaxta
kth kootiuk.

5Haak akchiwakiialaxuahcheesh aastuo kooléesh
kusseé “Shoéotaachi?” baak. Kah biildpaachkaate
Epaenetus huua kih kusseé “Shéotaachi?” baak.
Haak Asia kuhtée Christ ak kalatchewassaakaasheesh
koodk.

6Kih Marysh kusseé “Shéotaachi?” baak. Baa
hinndkuua baatchaatcheik.

7Kah Andronicus dak Juniash bas bilaxpdake hawtum
kusseé “Shéotaachi?” baak. Bii 4xpak anmaalaxtiiuashe
ishkawtualuuk. Hileen bacheeiiaxpiluupeesh hileen
bacheé dtiupta ammaa iisaléhchekaasuuk. Bii iischiisaa
kukaa akchiwakéauk.

8 Ampliatus kah kusseé “Shéotaachi?” baak.
Baxxiilaatauash kon baalahkam bii biildpaachkaatak.

9Urbanus kiah balee d4xpak Christ baa hilakduash dak
biildpaachkaate Stachys diupta kusseé “Shéotaachi?”
baak.

10Kih Apelles huua kusseé “Shéotaachi?” baak. Baa
chtiuss déekaashe dakkatak Christ ala kalattaalaacheesh
xiassaahchek. Aristobulus huua dak aasauishkawuuash
kih kusseé “Shéotaachi?” baak.

11Kah Herodion bas bilaxpdake hawam kuh kusseé

“Shéotaachi?” baak. BaxxiilaatGuash ak kalattuum
Narcissus huua aastiuishkawuua kooltiuash kih kusseé
“Shoéotaachi?” baak.

12Tryphaenash dak Tryphosash dak biildpaachkaate
Persis Baxxiilaattiuash baa hilakuudk baatchaattuuash
kih kusseé “Shéotaachi?” baak.



Romans 16 378

13Rufus Baxxiilaattiuash an baa hilakutim asiiteesh dak

isahké bii ddake ko kala koétcheesh daupta kih kusseé
“Shoéotaachi?” baak.

14 Asyncritus dak Phlegon dak Hermes dak Patrobas
dak Hermas dak akchiwakdaum axpak chiwakaaush kih
kusseé “Shéotaachi?” baak.

15Philologus dak Juliash dak Nereus dak
akuapbiakalishte dak Olympas dak Akbaatatdia is
bilaxpaake xaxtia axpak chiwakaaush kih kusseé

“Shootaachi?” baak.

16 Hawattan bach alakuulak “Shéotaachi?”
haak bach baa ihaahchessaalah. Hilihtée
akchiwakiialaxuacheshiishiaahe xaxta diiluss

“Shoéotaachi?” huuk.

Paulsh an baa baaliliia ii haakeesh

17-18 Biilapaachkaateen dii baawakaauk. Dihch
ifassiiaalah. Bilaxpdakuum dii bach iliichihchewioosh
dii baa bachilapeehchewioosh baa ihaass aaléewioosh
an dii baachimmihkuuwasseesh ko iichtuluuk. Ko
bilaxpdakeesh Baxxiilaattiua Christ baa hilakutssaak.
Itchihk iilaa daasalakoottiua kuttach ko diawiook. Iliiehkaak
iliiitchikaatak ii bilaxpdakuum baa al attaleetaachkaateesh
kuailuk. Kooxiissaalah. 19Baleiichiweeitcheesh ammaa ala
shiio dialuum akchiwakiia shéoleeht éhkuuk. Ii balasittak
baawihkammaachik. Ak baa éhcheleetdessaa kalako ii baa
itche ko dialaak baa kxawiia kooxdiissaalohmaachik. 20Ko
bilaxpdake kooxdiissuulak Akbaatatdia Chiisbishe kala
shiassaa an baatchdache haawéelak dis dadtdaalohmaachik.
Heelak an dii bilaxpaakuua itche dii dahkihcheohmaachik.
Baxxiilaattiuash Jesus Christ dii baa datchinnaachihcheoh.

21 Timothysh bii &xp baa hiléesh kih diiluss “Shéotaachi?”
hek. Haak Lucius dak Jason dak Sosipater dak bas bilaxpaake
hawtum kiah koottuk.

22 Tertius huua biik. Paulsh is ak baaladchkuuash biik.
Heem bih bii akchiwakiim diiluss “Shootaachi?” bih baak.

23 Gaius diiluss “Shéotaachi?” hek.
Akchiwakiialaxuahcheesh aastiua koon chiwakiiiluk. Haak
Paul biim bih hileén baalichiik. Erastus hinna awaastiualaho

is akbalaakulaau ko6m dak akchiwakiiwakupuua Quartus
diiluss “Shéotaachi?” huuk. 24 Baxxiilaattiuash Jesus Christ
diixaxua dii dadsdeeakuuoh. Kootadhkaawilikkuuih.

Paulsh hinna ala chiwakiia ii ihaalik.

25Shéon Baxxiilaattiuash Jesus Christ is baleiichiweém
itcheesh ii baliit hiliasheewaaik. “Akbaatatdia an baa
déhkalattuua kannaa axpihchewialak kootiihmaachik.”
Iwak baleiichiweém itcheesh koottaahilim Akbaatatdia
baauhpawassdako xiakaattaak ddaushiihtaa 26hilaakée
kan baa ala koottaahileesh aaiikuschik. Akbaatatdia
ammaaihchilaakuuhcheesh Christ al ii baalaatuuash
Akbaatatdia balee chiweetaahildak “Baa chiwaalah.” hem
koé6tbuuk. Baa ii baa koochihtéesh Jews ak kootasseesh
alakuluushiishiaahe xaxta kalattuulak kalako ii ammaa
an diahche dioolak hiliachik. Iwak diawuua ii al iliia
koottaahileesh ko ii kalattuuk. 27 Jesus Christ ammaa an diash
kalako ii hilish bilaxpdakkootaa Akbaatatdia kuttdchkaateesh
baatach xaxuatiahilia éhkaalaacheesh daashe baaxxiio ii baa
koochihtiih. Ahéoh.



